ErLIiE MPE DIKABU YA FALINE

Q Oh, ya kele kieleka ve! “Mfumu, mu me yamba.” Me yamba
yinki? Konso nsilulu yina Yandi salaka, ya kele ya munu.

2 Ntangu yayi, ntete beto vwanda, beto kulumusa bayintu ya
beto na mwa ntangu fioti samu mu zimbana ve na kusambila
samu na bamuswale yayi awa.

3 Mfumu ya beto, beto ke vutula matondo na Nge na nkokila
yayi samu na bankunga ya Sion, samu na Nsangu ya mbote ya
ntama yina ke sukula bantima ya beto na yimbi, mpe, samu,
bansilulu ya kulutila lemvo na kati ya Biblia kele ya beto.
Na lukwikilu beto ke yamba yawu. Mpe beto zaba ti Nzambi
ke swasikisaka ve bantu. Mpe na nsungi yina Paul zingaka,
bantu...bantu mingi vwandaka ya kubela. Ba nataka yandi
bamuswale, bitenda ya bilele, ti yandi lendaka tula yawu na
nzutu ya yandi, mpe na manima ba bakaka na nzutu ya yandi
samu na kutula yawu na bambevo mpe bantu ya mpasi. Mpe
Masonuku ke tuba na beto ti bampeve ya yimbi basikaka na
bantu mpe bampasi bikaka bawu samu na lukwikilu ya bawu
na Mfumu Yesu. Nzambi, Paul kwendaka bamvula mafunda zole
me luta, na Mvwandulu ya Nge. Nsungi yina lutaka na yandi,
kasi Nge kele Nzambi ya konso nsungi. Ntangu yayi bantu, na
nkokila yayi, me kwikila na Nge mpe beto ke na kupesaka na
Nge, na nkokila yayi, bamuswale yayi mpe mwa mabuki yayi ya
bifunda, mpe ke kwikila na ntima ya beto ya muvimba ti Nge
ke pesa mvutu na kisambu ya beto mpe bawu ke beluka. Pesa
yawu, Mfumu. Beto ke fidisa yawu na bawu samu na nkembo ya
Nzambi, na Nkumbu ya Yesu, Mwana ya Yandi. Amen.

4 Beno lenda vwanda. Mpe bayina tulaka bayayi na zulu
lendaka kwiza baka yawu kaka mbala mosi na manima ya nsuka
yayi ya lukutakanu.

5 Mu kele na kyese mingi na nkokila yayi. Mu vwandaka kuna
na lweka ya mongo bubu yayi kaka na ntangu mu manisaka
na masolo yina mu vwandaka na yawu, mpe mu kwendaka
kuna samu na kusambila. Mpe ntangu nionso mu ke kota na
mwini ya ntoto ya kuyuma yayi ya ke sala ti mu zola kuvutuka
diaka. Kasi kima mosi yina mu ke na kiese na nkokila yayi,
kento ya munu...mutindu beto me vwanda kintwadi, mpe
yandi me mona ba-vision ya nene ya Nzambi me monisama
mpe me salama. Yandi vwandaka kuna na nzadi kilumbu yina
na Jeffersonville ntangu Wanzio ya Mfumu salaka kifwani ya
Yandi ya ntete, ba kangaka yawu na Associated Press na yinsi
ya muvimba. Ya vwandaka...ya vwandaka na 1933. Yandi
vwandaka ya kutelama kuna, kasi yandi kuwaka Ndinga kasi
monaka ve Nsemo. Kisika, mpe ba-photographe ya bazulunale

monaka Nsemo yango. Kasi yandi vwandaka kaka ntwenya
kuna, mpe pene ya bamvula kumi na zole, mpe yandi monaka
ata mbala mosi ve Nsemo. Yandi vwandaka tala bantu, mingi
vwandaka kangama. Mpe ya bikanaka kaka kuna pene ya minuti
mosi mpe na manima vutukaka mbala mosi dyaka na mazulu.
Mpe bazulunale tulaka nzonzolo ya nene, “Nsemo ya mansweki
ke monana na zulu—na zulu ya longi mosi ya Baptiste na ntangu
yandi ke botika.” Ya kwendaka kuna tii na Canada, bakaka
bamwangisi-nsangu ya Canada.

6  Mpe kuna pene ya bamvula tatu to yiya me luta, ntangu
mu vwandaka na Phoenix na mbala ya nsuka, mu ke kwikila
ti ya vwandaka Mpangi Jack Moore vwandaka na munu, ti
yandi vwandaka kaka mutindu. . . Kento ya munu kele kieleka
muntu ya nsoni. Mpe na yina yandi bokilaka yandi na estrade,
na kintulumukina, mpe yandi zolaka kubwa ngambu. Mpe
yandi kwisaka na manima mu kumaka yimeni na estrade, mpe
kupakulama vwandaka kuna samu na lukutakanu ya kubeluka
ya nzutu. Mpe, yandi tubaka, mbala ya ntete yandi vwandaka na
Mvwandulu yina kuna mutindu yina. Mpe, nkokila na ntwala ya
mazono, yandi monaka Yandi na estrade, samu na mbala ya ntete
yandi monaka Yandi, ntangu Yawu vwandaka awa ya kutelama
na estrade. Mpe ntangu mu kutanaka na yandi na nganda. ..
masa ya meso vwandaka na meso ya yandi, mpe yandi tubaka,
“Billy, samu na mbala ya ntete na luzingu ya munu, mu monaka
Yawu.” Yandi tubaka, “Mu. . .nge vwandaka sambila samu na
kento mosi, mpe” yandi tubaka “Mu me mona Yawu me kwisa
kaka na ntwala ya yandi mpe me telama kuna na mwa ntangu
fioti, me baluka kisika nge vwandaka. Mpe na yina, kaka na
ntangu beno sukisaka na kutuba, Yawu kwendaka.” Na yawu
mu kele na kyese samu na yawu, ti Yawu kwizaka na ntwala ya
meso ya yandi. Beno me mona, mama yina ya leke kele na mingi
ya kukwenda kuna, mpe na yina mu kele na kiese mpe mu ke na
kiese samu na yawu.

7 Ntangu yayi, mbasi na nkokila kele lukutakanu ya kubeluka
ya nzutu. Beno zaba, beto vwandaka tuba sabala yayi ti
balukutakanu ya kubeluka ya nzutu ke kwisa na nkokila ya
Kilumbu ya tanu. Ntangu yayi, beno kwiza mbasi na manima
ya midi to—to na ntangu ya mbote na nkokila, pene ya
ngunga ya sambanu, na yina beno ke zenga ve lukutakanu
yankaka. Mpe Billy, Leo, Gene mpe bayankaka, ke vwanda
awa na bakalati ya bisambu, samu na kupesa beno kalati ya
bisambu. Ya kele ntangu beto ke nata bantu na estrade mpe ke
sambila samu na bawu. Ntangu yayi beto kele. . . Mu kele. . . Mu
fwana sala balukutakanu ya ba-Américain na mutindu ba me
longaka bantu, kutentika maboko. Ntangu yayi, ya kele—ya kele
Masonuku, kasi ya kele kinkulu ya ba-Juif. Ya kele ve samu na
Bantu ya makanda, kasi Bantu ya makanda ke nata yawu. Bantu
ya makanda vwandaka, “Mu kele ve ya kulunga ti Nge kwiza na

yisi ya muludi ya munu, zonza kaka Ndinga mpe kisadi ya munu
ke zinga.” Ya kele kieleka. Kasi ba-Juif, “Kwisa tentika maboko
ya Nge na zulu ya mwana ya munu ya kento mpe yandi ke zinga.”
Beno me mona, yina vwandaka kinkulu ya bawu, yina vwandaka
ve samu na Bantu ya makanda.

8  Nkokila na manima ya nkokila, mpe ngunga na manima
ya ngunga, kilumbu mpe mpimpa, Mpeve-Santu ke kwiza, ke
monisa, ke luta na kati ya kivinga, ke zonza binsweki ya
bantima. Beno me mona yawu ntangu nionso. Yina ke bika beno
kuzaba Mvwandulu ya Mfumu kele awa. Ntangu yayi, kana beno
lendaka ndima Yawu, beno ke beluka kaka na ntangu yina.
Samu ti kubeluka nyonso yina me salamaka ntete samu na beno,
yimeni, ya me kuma bamvula funda mosi na bankama yivwa.
Mpulusu nionso yina beno ke kuzwa, me futama yimeni, ya
kele ya beno kaka samu na kuzwa yawu. Ya me kuma bamvula
funda mosi na bankama yivwa, to kulutila, kubanda ya kumaka
mpulusu samu na beno. Kasi ntangu yayi beno ke talaka munu
na balukutakanu, mu ke tuba, “Ya ke sala ti beno kwikila?”
Beno me mona, bidimbu mpe mambu ya ngitukulu kele ve samu
na kubeluka to mpulusu, kasi ya ke bika bantu kuzaba mpe
kubakula ti Mvwandulu ya Nzambi kele awa. Na yina Yandi. . .
kana Yandi. . . Wapi mutindu ya ke vwanda, ya kele ya kulutila
kimangu. Beto kele kaka ntangu yayi na mbandukulu ya kumona
bimangu.

9 Ntangu yayi ntangu ya ke kwisa na muntu, ya vwandaka na
mingi ya bawu telemaka na bambeto ya bambevo mpe bakiti
ya bambevo mpe nyonso, mpe kubasika. Ya kele ve kieleka
kimangu. Ve. Beno me mona, mpe Science ya Muklisto kele na
yawu. Ya lendaka vwanda kondisyo ya yintu ti beno lendaka
vwanda. . .kusoba mutindu ya beno ya kubanza. Ntangu yayi,
beto ke kwikila ve ti ya vwandaka mutindu yina, samu mu ke
kwikila ti ya vwandaka lukwikilu. Kasi ntete. . .

10 Mu vwandaka na La Salle, na Lyon, na France. Mu
vwandaka na Paris. Mpe mu kulumukaka na kisika yina bawu
vwandaka na kento ya kufwa ya kulala kuna, ba zikaka yandi.
Mpe ba kalataka ditadi mosi kuna, mpe bantu kwendaka
kuna na bikata, ba-béquille, mpe vwandaka tulula bawu mpe
vwandaka kwenda, na kukalataka ditadi yina na zulu ya kento
yina ya kufwa. Beno me mona, yandi me kufwa, mpe yandi
lendaka sambila diaka ve kulutila. . . Ya kele kaka na Muvukisi
mosi na kati-kati ya Nzambi mpe bantu, mpe ya kele Klisto
Yesu. Kubasika na dibuta ya Katolika, mu—mu zaba ti bawu ke
kwikilaka na—na bantu yina ke kufwaka, ti yina kele bampeve
ya bawu ke na kusambilaka samu na bawu; bayankaka, samu na
politiki mpe bayankaka samu na bima yankaka. Samu na munu,
ya kele bunganga. Mu ke na kulwadisa ve bansatu ya beno, mu
banza, kasi mu fwana vwanda ya kusungama. Beno me mona,
nyonso yina ke sambilaka na bantu ya kufwa kele kinganga.

Bawu yufulaka munu yawu na Mexique, mpe tubaka, “Yinki
samu na Yesu?”

11 Mu tubaka, “Yandi kele ya kufwa ve. Yandi me vumbuka
dyaka, Yandi kele moyo ntangu nyonso.” Beno me mona? Yandi
kele ya kufwa ve, Yandi kele moyo. Bayankaka ya bawu me
luta na zulu, na yina, Masonuku me tuba ti “Bawu yina kele
kuna lenda kwiza ve awa, mpe bayayi yina kele awa lenda ve
kukwenda kuna.” Ata bakala mosi ve me sabukaka to ke sabuka.
Na yina yayi ke vwandisa yawu kana. . . Yesu tubaka mutindu
yina.

12 Kasi beto ke mona bima yayi kusala. Na yawu ntangu yayi
mpe konso nkokila Mpeve-Santu ke meka na kukuma na beno
Mvwandulu ya Moyo ya Yandi awa, ve mvwandulu ya muntu.
Muntu lenda kukikulumusa kaka yandi mosi, na nzila ya dikabu
yandi lenda tumama yandi mosi na kitezo mosi ya Mpeve yina
lenda zibula Nzambi samu na beno. Kasi ata mbala mosi ve ti ya
ke simba tii beno mosi ke kwikila yawu mpe ke ndima yawu, mpe
na manima yawu ke sala. Beno me mona, kana beno vwandaka
kuna mpe mosi na mosi ya beno—mosi na mosi ya beno ke kwikila
ve, beno kwikila ve Mpova mosi ya Yawu, yina lenda salama ata
fioti ve.

13 Yesu, ntangu Yandi kwendaka na bantu ya Yandi mosi, yinsi
ya Yandi mosi, bisalu mingi ya ngolo Yandi lendaka sala ve samu
na kukondwa lukwikilu ya bawu. Mpe kana Yandi lendaka sala
yawu ve na ntangu yina, Yandi lenda sala yawu ve ntangu yayi,
samu na kukondwa lukwikilu. Beno me mona, ya kele lukwikilu
ya beno.

14 Na yina ya ke lomba beno mpe munu, kintwadi na Mpeve-
Santu, samu na kulungisa bima yayi; na kubika mu sepela,
na kubika beno kusepela, ti Nzambi kele awa yina ke zitisaka
Ndinga ya Yandi.

15 Kasi ntangu Mpeve-Santu lenda kota na lukutakanu, ke na
kulungisa kieleka Masonuku yina Yandi tubaka ke salama na
bilumbu ya nsuka, mpe ke basika na kivinga mutindu Yandi
salaka ntangu Yandi vwandaka awa, mpe ke swasikisa binsweki
ya bantima, mpe mabanza mpe bansatu ya ntima mpe mabanza,
wapi mutindu muntu lenda tula ntembe? Beno me mona, ya kele
na kimangu ya kulunga, ya kulutila na kikata na kutambula,
samu ti ya lenda salama ve kukondwa ngolo ya kimpeve. Ya
fwana vwanda ngolo ya kimpeve na kusala yawu. Na yawu, mpe
kuna beno ke mona yawu kaka kieleka yina Biblia silaka mpe
yina bawu ke tubaka. . .yina beto ke kwikilaka. Ya kele mingi
ya kimangu kulutila kuboka. Beno me mona, ya kele mingi ya
kimangu kulutila kuzonza na bandinga. Paul tubaka mutindu
yina. Ata mpe makabu ya Mpeve-Santu ya kieleka ya kuzonza na
bandinga, ya kele ya kulutila kimangu kulutila yina. Beto kele na

zulu ya kimangu ya nsuka. Ba zabisaka yawu na ntwala mutindu
yina na nzila ya Biblia.

16 Na yawu, na nkokila yayi, beno fwana vingila ve tii mbasi na
nkokila ke luta na ndonga samu ba tentika maboko na zulu ya
beno. Ntangu yayi, kutentika maboko na zulu ya beno ke sala ve
ya kulutila kuswasikisa mabanza ya ntima; kulutila ve, samu na
munu. Na yina beno lenda ndima yawu, beno kangama na yawu,
ya kele ya beno. Mpe beno ke kwikila yawu na ntima ya beno ya
muvimba.

17 Kasi mbasi na nkokila, kana beno...Masonuku ke tuba,
“Beno kwenda na yinza ya muvimba, beno longa nsangu ya
mbote na bantu nionso; bidimbu yayi ke landa bayina ke
kwikila.” Bidimbu nionso; na manima, na nsuka, Yandi tubaka,
“Kana bawu tentika maboko ya bawu na zulu ya bambevo,
bawu ke beluka.” Ya kele kieleka. “Bawu yina...” Yina ke
landa bakwikidi. Mbote mingi. Ntangu yayi, beto—beto kele
mikwikidi, na yawu, mutindu yina, beto kele na nkokila na
manima ya nkokila ya kutentika maboko na zulu ya bambevo,
mpe Nzambi me sala bimangu ya nene na bawu. Beto vwandaka
na bimangu ya nene na kusambila na zulu ya bamuswale. Beto
vwandaka na bimangu ya nene na kuswasikisa mabanza ya
ntima. Beno me mona, nyonso ya yawu kintwadi, ke salaka na
nkembo ya Nzambi. Ya kele ve samu na muntu, ya kele ve samu
na dibuundu, ya kele samu na nkembo ya Nzambi. Nkembo ya
Nzambi!

18 Ntangu yayi, ntete beto zibula Ndinga ntangu yayi samu
na nkokila. . .Oh, beto lenda balula bapaze mutindu yayi, kasi
Nzambi fwana kuzibula Yawu; samu ti Masonuku kele ve
lutendulu ya muntu mosi, kasi Mpeve-Santu yina sonikaka
Masonuku kele Mutendudi na yawu. Na yawu beto kulumusa
bayintu ya beto ntangu yayi na yina beto ke sambila. Mpe bantu
yikwa ke zola ti ba bambuka bawu na kisambu, beno ke bika
kaka yawu kuzabana na kutelemisaka maboko ya beno, nyonso
yina ya kele? O Nzambi, tala. Beto nyonso kele na nsatu, mutindu
yina ve? Mu kele na nsatu, mpe, bankundi. Mu me telemisa
maboko ya munu.

19 Tata ya Mazulu, na kukikulumusa nionso mpe na luzitu
nionso beto ke kwisa na Mvwandulu ya Nge ya kulutila nene,
na kuzabaka, ntete ti kima mosi kusalama, Nge kele awa samu
ti Nge silaka na kuvwanda. Nge tubaka, ntete kukwenda ya Nge,
“Kisika zole to tatu me vukana na Nkumbu ya Munu, kuna Mu
ke vwanda na kati-kati ya bawu. Mpe kana bawu ke wisana na
zulu ya kima mosi, mutindu kusimba kima mosi, kulomba, bawu
ke kuzwa yawu.” Mfumu, samu na kunata nsilulu ya Nge na yayi,
ntalu ya Menga ya Nge, mu ke lomba ti konso bakala, kento,
to mwana, yina me telemisa maboko ya bawu na nkokila yayi,
Nge zaba ntima ya bawu, bika bawu kuzwa yina bawu ke na
kulomba. Pesa yawu, Mfumu.

20 Beto kele bantu yina kele na nsatu. Beto ke tambula na yinza
ya mpimpa, na mbeni ya nene ya Nge, ti, beto lendaka nwanisa
yandi ata fioti ve kana ya vwandaka ve samu na Mpeve-Santu
ya Nge. Na yawu beto ke tula kivuvu, na kukwikilaka, mpe ke
sala na lukwikilu, ti Yandi ke kwenda na ntwala ya beto mpe ke
sala nzila ya pwelele. Ba me me lebika mitambu mingi na lweka
ya nzila, ba me tula samu na makulu ya beto ya kulemba, kasi
beto ke na kumeka na kulanda bitambi ya Menga ya Yandi yina
nungaka lufwa, difelo, mpe ntoni.

21 Twadisa beto, na nkokila yayi, na nzila ya Mpeve-Santu ya
Nge, Mfumu, na Bandinga yina lendaka tubama, na yina twadisa
Bandinga na ntima yina kele na nsatu ya Bawu. Na yina, Mfumu,
bika ti na nsuka ya lukutakanu, mpe beto banda na bayinzo ya
beto ya luswaswanu, bika ti beto vwanda na kiyeka ya kutuba
diaka, mutindu bayina katukaka na Emmaiis, “Bantima ya beto
vwandaka pela ve na kati ya beto mutindu Yandi vwandaka tuba
na beto na nzila?” Samu beto me lomba yawu na Nkumbu ya
Yesu, mpe samu na zola ya Yandi. Amen.

22 Na beno bayina ke na kusonikaka Masonuku, beno baka na
munu ntangu yayi na buku ya Ntete ya Rois. Mu zola kutanga
kitini na nzila ya 17. . .kapu 17, mu zola tuba, mpe mu ke banda
na nzila ya 14. Beno tanga kapu 14, 15 mpe 16 ya kapu 17 ya
Ntete ya Rois:

Samu ti mutindu me tuba Mrumu Nzambi ya Israél,
Mbungu ya faline ke kulumuka ve, to dyaka dibungu
ya mafuta ke kulumuka, tii kilumbu. . . Mrumu ke fidisa
moula na zulu ya ntoto.

Mpe yandi kwendaka mpe salaka landila ndinga ya
Elie: mpe kento yango, mpe yandi, mpe yinzo ya yandi,
kudiaka bilumbu mingsi.

Mpe kitunga ya faline kulumukaka ve, bwati ya
mafuta kulumukaka ve, landila ndinga ya Mrumu, yina
yandi zonzaka na nzila ya Elie.

23 Ya zolaka vwanda kaka nsemo ya kilumbu ntangu yandi
vumbukaka. Yandi balulaka yintu ya yandi ya kulemba na
zulu ya kuse yina ntangu yandi kuwaka kuboka ya mawa, ya
fioti na zulu ya kivinga. Mpe yandi vwandaka ve na lenda ya
kulala mpimpa nyonso, yandi vwandaka yenga-yenga samu na
mpasi yayi ya nene. Mwana-bakala yayi ya fioti vumbukaka
diaka, yandi vwandaka ve ya kulala na bamvula makumi zole
to makumi tatu, mpe mu lendaka kuwa mwa ndinga ya yandi
kutuba, “Mama, nge ke basika kuna ve mpe kutala diaka na
kati ya kibumbulu ya madia mpe kumona kana ya kele ve na
mwa kitini ya dimpa? Mu kele na nzala mingi! Mu lenda kaka ve
kulala.”

2¢  Mpe na yina yandi talaka na mwa kizizi ya yandi na. ..
mwa matama ya yandi ya fioti ya kukonda, mpe mwa meso

ya yandi kitukaka jaune, bansuki ya yandi ya yinda vwandaka
diembela samu ti ba zengaka yawu ve, mwa simisi ya yandi ya
mpimpa ya kilambu; masa ya meso ya nene na meso ya yandi
vwandaka kulumuka na zulu ya mwa kizizi ya yandi, mutindu
yandi tapotaka yandi na ditama mpe tubaka, “Cherie, kumeka
na kulala, mpe kubakula.”

25 Ya vwandaka na bamvula tatu ya vwandaka ve na mvula na
zulu ya ntoto. Yandi fukamaka na ntoto, mu lendaka mona yandi
mutindu yandi bokaka na Nzambi, yandi tubaka, “O Mfumu
Nzambi, Yehowa, Nge kele Nzambi ya batata ya beto, Yina me
kudisa bana ya Nge mpe me kebaka bawu na kati ya bamvula.
Mpe mu mekaka na kuzinga ya kieleka mpe ya kusungama na
Nge, mpe ntangu yayi mu kele awa na kumonaka mwana ya
munu ya bakala kudila samu na kima ya kudya, mpe kima kele
ve samu na kupesa yandi. Kubanda basabala mingi ntangu yayi
beto me kuzwa muswa beto mosi ya kubaka madia na kisika
mosi ya madia na bilumbu nionso tatu to yiya, mpe ntangu yayi
nionso me kwenda kasi mwa diboko mosi ya faline mpe kaka lutu
ya mafuta. Mpe mu ke meka na kukanga yawu tii na kilumbu
ya nsemo, ti beto fwana kufwa ve na yina ya kele na mpimpa.
Yinki mu me sala, O Nzambi? Munu, kisadi ya nge ya kento,
me zinga kieleka. Mu me zimbisa bakala ya munu na bitumba,
bitumba samu na Mfumu, mpe mu me vwanda mufwidi ya kento
bamvula mingi ntangu yayi, mpe mu mekaka na kuzinga mbote
mpe kuzitisa Misiku ya Nge. Mpe kana ya kele ntangu ya munu
ya kukwenda, mu ke banza ve; kasi mwa mwana ya munu ya
bakala, ya ke pasula kaka ntima ya munu na bitini-bitini na
kuwa yandi kulomba kima ya kudya, na kima ve ya kupesa
yandi.”

26 Ntangu yandi manisaka na kusambila, yandi telemaka.
Yandi vutukaka diaka samu na kulala mwa ntangu fioti. Mpe
yandi vwandaka na maboko ya yandi na zulu, mpe simisi ya
yandi ya mpimpa ya kilambu vwandaka kaka me zimbana. Yandi
ke kwenda na nela mpe ke tala, mpe ya ke kaka pene-pene ya
kupasula kilumbu. Oh, mwini vwandaka ngolo mingi!

27 Mipepe ya tiya ya lufundusu vwandaka fula na zulu ya yinsi
yina zimbanaka Nzambi. Yina vwandaka na kati ya kimfumu
ya Achab, ntinu ya yimbi ya Israel mpe ya yimbi. Mpe yandi
kwelaka nsumuki, Jézabel, yina vwandaka musambidi-biteki.
Mpe makwela ya kuvukisa mutindu yina me vwandaka ata fioti
ve lunungu, ya lendaka kaka kuvwanda ve, to kento ke kwiza
na nzila ya bakala to bakala ke kwenda na nzila ya kento. Mpe
yandi vwandaka kento mosi ya kitoko mingi, mpe Achab, kaka
mutindu ya mukwikidi ya madidi ve tiya ve, yandi pesaka na
mabanza ya yandi mpe tubaka, “Oh, mbote, nsambulu kele kima
mosi ve samu na munu, mu kele ntinu.” Mpe ba mwangisaka
ba-autel ya Nzambi mpe tulaka ba-autel ya Baalam, to Baal,
mu zola kutuba. Mpe kuboka vwandaka ngolo mingi samu na

kutelemina nsambulu ya kieleka tii kuna milongi na yisi ya
kubenda yina bawu yambulaka.

28 Mwa ntangu me luta mu salaka nsamunu mosi samu na
milongi, to kima yankaka na kilumbu yayi, mpe kimvuka mosi
kutanaka na munu mpe tubaka, “Mpangi Branham, mabuundu
ya beto ke vukana kaka na beto!” Yayi kele yina ke salaka yawu,
dibuundu ke basika kana mulongi ke sepelisa bawu ve.

29 Mpe kubanda ntama milongi kubwaka na yisi ya kubendana
ya ntinu samu ba pesaka muswa samu na disumu, ya vwandaka
ve na bandilulu. Ya kele kifwanisu ya mbote ya bubu yayi samu
ti, yinsi me fuluka na bima yayi, bantu zolaka kuvwanda ya
kuzabana mingi. Bawu banzaka, “Ntangu nyonso yina yinsi
tubaka mutindu yina, ya vwandaka nyonso ya kulunga.” Yina
kele mutindu bawu ke tubaka bubu yayi, “Ntangu nyonso yina
yinsi ke tuba ti ya kele nyonso ya kulunga na kutekisa biére, na
yina ya kele nyonso ya kulunga na kunwa yawu. Kana yinsi pesa
muswa na bakento ya beto na kulwata ndambu bilele na bala-
bala, mpe musiku ke kotisa bawu ve, na yina, ya kele nyonso ya
kulunga na kusala yawu.” Ya lendaka vwanda mbote mingi na
yinsi, kasi na babuku ya nene ya Nzambi beno kele na kizitu mpe
fwana pesa mvutu na ntwala ya Nzambi. Kasi bawu kubwaka,
bawu yambulaka samu na kizitu.

30 Mpe yinsi vwandaka kwenda na ntwala, mpe bawu banzaka
ti ntomoso vwandaka kidimbu ti Nzambi vwandaka na bawu. Ya
kele kaka kieleka ve. Nzambi ke kwizaka na beno. . .

31 Ya kele na kingana ya ntama, kingana ya Nzambi-kukondwa
buzitu, yina ke tubaka ti “Nzambi ke sadisa bayina ke sadisaka
bawu mosi.” Ya kele kukondwa buzitu na Nzambi! Nzambi ke
sadisa bayina lenda kukisadisa ve. Yandi kele Nzambi ya bayina
kele na nsatu ya kyadi. Mpe Yandi kele Nzambi ya kyadi. Mpe
yina ke tubaka ti “Yandi ke sadisa bayina ke sadisa bawu mosi,”
kana beno lenda sadisa beno mosi, beno ke na nsatu ya lusalusu
ya Yandi ve. Kasi Yandi ke sadisa bayina lenda kukisadisa ve.

32 Kasi yinsi banzaka, ntangu nyonso yina bawu vwandaka
kudya mbote mpe vwandaka ya kulwata mbote, ti nyonso zolaka
vwanda mbote.

33 Kasi ya vwandaka na mosi yina vwandaka kaka mutindu
ya ntama, yina kwikilaka ti ya vwandaka na Nzambi yina
vwandaka muntu ya mambu ya ntama, kwikilaka ti ya
vwandaka na Nzambi yina zitisaka Ndinga ya Yandi, kwikilaka
ti Nzambi ya Abraham, Isaac mpe Jacob, vwandaka santu
mpe lombaka ya muvimba na busantu ya Yandi. Kasi Jézabel
mpe mutindu ya yandi ya bilumbu yayi yinaka yandi. Yandi
vwandaka pasteur ya bawu, kasi bawu kwikilaka yawu ve. Na
yina, yandi zolaka bumbama samu na luzingu ya yandi.

3¢ Mpe Nzambi fidisaka yandi na zulu ya mongo, mpe
tubaka. . .pesa yandi nsangu, mpe tubaka, “Kulumuka mpe

tuba na ntinu yina ya ntama ya nku, ‘MUTINDU ME TUBA
MFUMU. Ya ke noka ve, to ata kinoko ke kubwa, tii kuna nge
ke bokila yawu.” Pesa yawu na yinwa ya Elie samu na kubokila
mvula ntangu ya vwandaka ntangu samu na yawu; kasi yandi
vwandaka na bafungula ya mazulu, yandi lendaka kanga yawu
to kuzibula yawu. Mpe Yandi tubaka, “Mu zola ti nge basika
na ntoto ya kuyuma. . .ya yayi. . .na ntoto ya kuyuma, mu zola
tuba, na kawo yayi. Beno basika na kati-kati ya bawu. Nge me
longisa bawu mpe bawu me kuwa nge ve, mpe bawu ke landa
kaka na kukumaka yimbi. Mata kuna na ntoto ya kuyuma, mpe
vwanda kuna pene-pene ya mwa masa yina, na Kerith, mpe mu
ke...tumaka yimeni bangoyi-ngoyi na kukeba nge.” Oh, kana
bantu zola ve, bangoyi-ngoyi ya Nzambi yina lenda sala yawu!

35 Jean tubaka, “Nzambi lenda na matadi yayi kubasisa bana
na Abraham.”

36 Yesu tubaka, “Kana bawu vwanda swi, matadi ke boka na
nswalu nionso.”

37  Nzambi lenda sala yina Yandi zola. Yandi tubaka, “Mu me
tuba na bangoy-ngoy, mpe ba ke pesa nge madia.” Mpe bawu
natinaka yandi nsuni mpe dimpa.

38 Muntu mosi tubaka kilumbu mosi, “Wapi kisika bawu
kuzwaka yawu, Mpangi Branham?”

39 Mu tubaka, “Mu zaba ve. Kima kaka mu zaba, bawu nataka
yawu. Bawu kuzwaka yawu na kisika mosi yina Yesu salaka
ntangu Yandi bakaka mbisi tanu mpe. ..to mwa mampa tanu
mpe bambisi zole, mpe disaka mafunda tanu. Ya katukaka na
diboko mosi ya Nzambi ya Ngolo nionso.” Ba natilaka yandi
mbisi mpe dimpa, bangoyi-ngoyi, vwandaka mpe pesaka yawu
na Elie, mpe yandi kudiaka yawu, mpe telamaka mpe kunwaka
na yinto. Nzambi vwandaka pemisa profete ya yandi.

40 Oh, mu kele na kyese mingi ti Nzambi kele na nzila
ya kukimina! Mpe ntangu bawu banzaka ti yandi vwandaka
kilawu, “Kiboba ya profete yina, kiese ya ntama ya kufwa,”
ntangu nionso ba vwandaka meka na kubasisa kiese na mwa
mikembo ya bawu ya kiese yina ba vwandaka sala, ba vwandaka
tuba na bawu ti ya vwandaka disumu. Mpe Nzambi. . .yandi na
kulandaka lutumu ya Nzambi, kwendaka na zulu ya myongo
mpe vwandaka na kisika ya zulu, kisika ya kuyuma mingi na
kati ya yinsi. Kasi Nzambi landilaka na kubasisa masa na mwa
masa yina. Mpe bawu vwandaka ya kuvwandaka ke na kutafuna
ludimi ya bawu samu na maza.

41 Beno zaba, Nzambi kele na mutindu ya kupesa mvutu na
bisambu. Mwa kento yayi zingaka kieleka. Yandi vwandaka
dyaka ve na kukwelana dyaka, yandi vwandaka ya kuvwanda
yandi mosi samu na kukutana bakala ya yandi na nkembo. Yandi
vwandaka kento ya lukumu. Mpe kubanda basabala kitunga
vwandaka kulumuka, kulumuka, mpe yandi vwandaka sambila

kaka, mpe vwandaka talana kaka mutindu ti ya vwandaka ve na
kivuvu na kumona kisika mosi.

42 Beno zaba, kuna beto lenda kuzwa leso na yawu. Ti, kana
beno me sambila mpe beno me zitisa misiku nyonso yina Nzambi
ke lomba beno na kusala, mpe dyaka Yandi kele swi, Yandi ke
tuba kima mosi ve, mpe kasi beno me zitisa misiku, ntangu
yayi, yinki ke salama kuna? Kana beno zaba ti beno me zitisa
misiku ya Yandi mpe beno me sala nyonso yina beno zaba na
kusala, na yina lukwikilu ke ninganaka ve, ya ke telamaka ngwi
mpe ke banzaka mambu ya mbote. Lukwikilu ke bakaka yawu
ya kukonda nsuka pene-pene ya Ditadi ya Bansungi, mpe ke
ningana ve.

43 Muntu ya nene yina ba ke bokilaka “lukwikilu”! Mu ke
tubaka bambala mingi, “Lukwikilu kele na nsuki na zulu ya
ntulu.” Ntangu yandi ke zonza, nyonso yankaka ke kanga yinwa.
Ntangu lukwikilu ke tuba, “Kanga yinwa!” na yina nyonso ke
sukisa, samu ti yandi kele mfumu ya kisalu.

4 Mpe yandi zitisaka lutumu nionso. Yandi vwandaka zinga
ya kuvedila, yandi vwandaka zinga na luzitu, yandi vwandaka
zinga ya lukumu, mpe yandi zitisaka misiku nionso ya Nzambi.
Kasi, ya vwandaka talana mutindu ti Yandi vwandaka swi.
Nzambi ke salaka yawu ntangu yankaka samu na kumeka beno,
samu na kumona wapi mutindu beno ke kusala. Beno zimbana
yawu ve!

45 Kana beno luta na estrade, ba me sambila beno, mpe maboko
me tulama na zulu ya beno, mpe ya ke monana mutindu kima
mosi ve ke salama, yina ke sukisa ata fioti ve lukwikilu, beno me
zitisa misiku ya Nzambi. Ntangu yayi, kana beno me zitisa yawu!
Ntangu yayi, kana beno ke kangama na Nzambi, beno zaba ti
ntima ya beno ke fundisa beno. . .Mpe beto zaba, “Kana ntima
ya beto ke fundisa beto ve, na yina beto kele na yawu.” Ntangu
yayi, kasi kana ntima ya beto ke fundisa beto, ya kele ve na nsatu
ya kukwiza na estrade, ya kele ve na nsatu ya kulomba Nzambi
samu na kima mosi, samu ti beno kele ve na lukwikilu ya kuzwa
yawu. Kasi ntangu beno me zitisa misiku nionso yina Nzambi ke
lomba, na yina lukwikilu ke kwisa kuna, mpe ke tuba, “Nzambi
kele Nzambi! Mu me zitisa misiku.”

46 Masonuku me tuba, “Bayina ke na kuvingila na Mfumu
ke vutula ngolo ya bawu, bawu ke mata mongo na mapapu
mutindu ngononi, bawu ke kima mbangu mpe ke lemba ve,
ke tambula mpe ke tekita ve.” Mutindu nkunga ke tubaka,
“Longa munu, Mfumu! Oh, longa munu, Mfumu, wapi mutindu
ya kuvingila.” Bika ti moyo ya munu kuvwanda ya kusukula na
kati ya Menga ya Calvaire, ti mu zitisa balutumu nionso, ti mu
yoka bakiamvu nionso na ziunga, mpe kutuba, “Ntangu yayi,
Mfumu, mu ke nata kima mosi ve na maboko ya munu, kaka na
Kulunsi ya Nge mu me kangama. Nge silaka yawu, Mfumu.” Ya

kele mutindu, ya kele samu na yina bantu ke banzaka ti mu kele
isolationiste. Kasi na kati ya kivinga, to kuna na lweka ya ntoto
ya kuyuma, ya kele mutindu yina beno fwana kota na ntwala
beno kota na chaire yayi awa. Samu, Satana ntangu nionso ke
basisaka mwa bampeve ya yimbi samu na kumeka na kutelemina
kima mosi. Mpe beno fwana kangama kaka na Kulunsi, kutula
kivuvu ve na lenda ya beno mosi, mabanza ya beno mosi, beno
yekama kaka na Diboko ya kukonda nsuka. Na kulombaka ata
mayela ve, na kulombaka ata dibanza ya beno mosi ve, beno
ke na kukizibulaka kaka beno mosi mpe ke bika Mpeve-Santu
kuzonza. Ya kele mutindu yina Nzambi ke zolaka Dibuundu ya
Yandi. Beno kota na mutindu yina.

47 Nzambi ke mekaka beno. Konso mwana yina ke kwizaka
na Nzambi ba fwana meka yandi ntete, ba ke sembaka yandi,
samu na kumona kana yandi lenda kundima kitumbu. Kana beto
belama mpe tuba, “Mu ke kwikila ti Yesu Klisto kele Mwana
ya Nzambi, ti Yandi kufwaka samu na masumu ya munu mpe
vumbukaka dyaka kilumbu ya tatu. Yandi lwalaka samu na
masumu ya munu, bukanaka samu na masumu ya munu ya nku.
Kitumbu ya ngemba ya munu kubwaka na zulu ya Yandi, mpe na
bamputa ya Yandi mu me beluka.” Ntangu beno ke tuba yawu,
na funguna...masumu ya beno nyonso mpe masumu ya beno
ya nku, mpe balenda ya beno mpe nyonso yina kele na beno,
kuvwanda na zulu ya autel, na yina, kuna, na kima mosi ve
na diboko ya beno, Satana ke bula konso dikonga na beno ti
yandi lenda. Kasi na yina kana beno basika kuna mpe beno tuba,
“Mbote, mu banza ti mu kuzwaka mpulusu ve, mu banza ti mu
belukaka ve,” na yina beno kwenda ntama na Yawu, Biblia ke
tuba ti beno kele “bana ya makangu, mpe ve bana ya Nzambi.”

48 Nzambi ke teza konso mwana ya Abraham mutindu Yandi
salaka na Abraham, samu ti beto kele nkuna ya Abraham. Na
kuvwandaka ya kufwa na Klisto, beto kele nkuna ya Abraham
mpe bibyadi landila nsilulu. Nkuna ya Abraham, yina kele
mpeve yina Abraham kuzwaka. Yandi kuzwaka nsilulu yina ba
pesaka. Mpe kana tata ya beto tulaka kivuvu na Nzambi mpe
bakaka nsilulu, ya lendaka salama ve, mpe kangamaka na yawu
bamvula makumi zole na tanu ntete yawu monisama, ke kuma
ngolo ntangu nyonso, nkuna ya yandi kaka mutindu tata. Ata
yina ke salama, ntangu ba me sambila beto, ya me suka! Ntangu
beto me sungika bima nionso, me zitisa balutumu nionso, me
sungika bima nionso, na yina beno lomba Nzambi, mpe beno
telama kuna na kuzabaka ti beno ke kuzwa yawu.

49 Nzambi mekaka Job mutindu yina. Ntangu Job lombaka
kyadi, pesaka munkayulu samu na bana ya yandi, kima kaka
yina profete yina vwandaka na munkayulu ya kuyoka. Kasi yina
vwandaka nionso yina Nzambi lombaka.

50 Nzambi ke lombaka ve ndongosolo mpe buzoba mingi, Yandi
ke lomba ntima yina me pesama na luzolo ya Yandi. Yandi ke

lomba beno ve na kulwata na mutindu mosi, to—to kukwenda
na mwa bima to na balukolo ya nene, to ba-diplome. Yandi ke
lomba mpeve ya kulemvuka, ya kunyonga, ya kubukana, mpe
ntima ya luzolo samu na kuyamba Yandi.

51 Yandi mekaka Job, mpe monaka wapi mutindu ya nsalulu
Yandi lendaka mona na kati ya yandi. Kasi ntangu Yandi
bakaka mameme ya yandi mpe bakaka bangombe ya yandi, mpe
bakakamela ya yandi, mpe bakaka bana ya yandi, “Mu ke mona
yina Job me tuba ntangu yayi.”

52 Mpe yandi tubaka, “Mfumu pesaka mpe Mfumu me baka,
lusakumunu na Nkumbu ya Mfumu.”

5 Yandi monaka na Job yina Yandi zonzaka na Satana, “Muntu
mosi ve mutindu yandi, na zulu ya ntoto.”

5¢  Na yina banzasi bandaka na kuboka, bansemo bandaka na
kulezima. Mpeve kwisaka na zulu ya profete, mpe yandi bokaka,
“Mu zaba ti Mukudi ya munu kele moyo, mpe na bilumbu ya
nsuka Yandi ke telama na zulu ya ntoto. Ata ti misobi me bebisa
nzutu yayi, kasi na nzutu ya munu mu ke mona Nzambi; Yina
mu ke mona samu na munu mosi, meso ya munu ke tala, mpe
yankaka ve.”

% Yandi mekaka bana ya ba-Hebreux samu na kutala mutindu
bawu ke sala. Bawu ndimaka na kati-kati ya mimpani
ti “Nzambi ya moyo vwandaka, Yehowa Nzambi ya moyo
vwandaka, mpe ti Yandi vwandaka Nzambi ya Mazulu mpe
Nzambi ya ntoto, mpe Yandi simbaka konso moyo na diboko
ya Yandi.” Na yawu Nzambi bikaka bawu kumekama. Mpe ba
kutanaka na misiku nionso, ba sambilaka mpe basisaka bima
nionso na nzila. Mpe bawu zolaka fukama ve na ntwala ya kiteki
ya ntinu. Mpe yandi pelisaka dibulu ya tiya bambala sambwadi
tiya kulutila yina ya vwandaka ntete ve. Mpe na ntembe ve ti
Satana vwandaka meka na kutuba na bawu, “Yayi kele nsuka ya
nzila.” Mu ke zolaka mutindu bawu vwandaka tuba, “Nzambi ya
beto kele na kiyeka ya kuvulusa beto na dibulu yina ya tiya, kasi,
na mutindu nionso, kana Yandi sala yawu ve, beto ke buka ve
Misiku ya Nzambi. Beto ke bikana ya kieleka! Bika ti lukwikilu
ya beto kuwakana na kati ya bamvula ke kwisa, ti, beto bikanaka
ya kukwikama na nsilulu ya Nzambi.”

56  “Nzambi ya Munu kele na lenda ya kubelusa munu na
yayi.” To, “Nzambi ya Munu lenda katula munu na kiti yayi ya
bambevo. Nzambi ya Munu lenda sala yayi. Kasi mu me ndima
Yandi mutindu Munganga ya munu. Mu me funguna masumu ya
munu, kukondwa lukwikilu ya munu, mpe me funguna ti mu ke
kwikila ti Yandi kele Munganga ya munu. Bika ti ya kwisa, bika
ti yawu salama. Kana mu ke mbote ve bubu yayi, mu ke vwanda
mbasi; kana mu ke vwanda ve mbasi, mu ke vwanda mvula ke
kwisa. Mfumu pesaka mpe Mfumu me baka, Nkumbu ya Mfumu
kusakumuka!”

57 Oh, yawu vwandaka kuna! Mpe ntangu bawu kotaka na
dibulu ya tiya, na nsi ya kumekama ya nene, na nsi ya
kumekama, ba simbaka kieleka tii na nsuka. Kasi Nzambi
vwandaka kuna na mwa ntangu fioti, mpe Yandi vulusaka bawu.
Bawu zabaka ti ba sambilaka bawu, ba ndimaka masumu ya
bawu. Bawu zabaka ti bawu me zitisa balutumu nionso, mpe kasi
monanaka ti Yandi vwandaka swi. Yandi kele kaka swi samu na
kumeka beno, samu na kumona kieleka yina beno kele, yina kele
na kati ya beno, beno me mona kana beno zola kieleka kutuba na
ntima ya beno yina beno ke tuba na bikoba ya beno. Ti ya kota
na mudindu. Beto lenda tuba na bikoba ya beto, kasi ntima ya
beto ke tuba yawu?

58  Ntangu yayi, ntangu mwa kento yayi zabaka ti yandi
kutanaka na misiku nyonso yayi, mpe dyaka Nzambi vwandaka
swi. Ya monanaka ti Yandi vwandaka kipe yandi ve, Yandi
vwandaka kipe ve kana yandi zingaka to kufwaka. Kasi, ntangu
nionso, Nzambi vwandaka sala. Yandi zabaka yawu ve, kasi
Nzambi tubaka na Elie. Yandi yumisaka mwa maza yina,
katulaka diboko ya Yandi mpe kangaka maza yina na kubasika.
Mpe Elie tubaka, “Mfumu, samu na yinki yawu sukaka?”

59 Yandi tubaka, “Mu pesaka lutumu na mufwidi ya kento na
kudikisa nge.” Yandi tumaka yimeni yandi, yandi zabaka yawu
ve.

60 Yandi lendaka tuma na beno kimbangi ya kubeluka ya beno;
beno lendaka zaba yawu ve, kasi beno kangama kaka na yawu.
Ntangu beno ke ndima ti beno me zitisa misiku nionso, ntangu
beno zaba ti beno me sala nyonso yina beno zaba na kusala,
mpe beno me vwanda beno mosi na ntwala ya Nzambi, ya kele
kaka na kima mosi ya kusala, ya kele, kukangama na nsilulu ya
Yandi kuna. Beno bikana kuna! Nzambi silaka na kupesa mvutu,
Yandi ke sala yawu. Beno zaba ve yina Yandi tumaka, yina
wanzio, to yina kusala. Ya lendaka vwanda nkokila yayi, ntete
lukutakanu ya kubeluka ya nzutu kubanda mbasi na nkokila.
Nzambi lendaka mona mutindu ya nge bubu yayi, Yandi lendaka
kuwa kisambu ya nge.

61 Mu kuwaka mawa mingi samu na bantu yayi ya kufwa
makutu mpe bantu ya dibaba. Mu zola kutentika maboko na
zulu ya bawu mpe kusambila samu na bawu, mu bandaka na
kusukisa mazono na nkokila, kasi mu tubaka ti ya ke vwanda
mbote ve samu na bayankaka. Kasi wapi mutindu mu me zaba
ti kisika mosi kele ve Nzambi ya swi yina me zaba ntima, bantu
yayi me zitisa misiku ya bawu ya Nzambi, mpe bawu me kubama,
mpe ya kele na wanzio awa na nkokila yayi yina ke vulusa bawu
na mpasi ya bawu nionso? Wapi mutindu mu me zaba? Nzambi
lendaka tuma luvukulu ya bawu na nkokila yayi. Ata ti mu
ke sambila samu na bambevo, to ve, ba ke kuzwa yawu samu
ti Nzambi me lomba yawu. Beno vwanda kieleka na Nzambi,
mpe na manima beno tatamana, beno zitisa balutumu ya Yandi.

Nzambi zaba mutindu ya kusala bima yina kele kieleka, zaba
mutindu ya kusala yawu na mutindu ya kulunga.

62 Ntangu yayi, ya kele kima mosi ya ngitukulu ti Nzambi ke
fidisa profete ya Yandi na yinzo ya mufwidi ya kento. Wapi
kisika! Kasi yandi zolaka vwanda kento ya kieleka ya ngolo, to
Yandi zolaka fidisa ata mbala mosi ve profete ya Yandi kuna.
Oh, kana muntu vwandaka ya kulunga, zolaka vwanda muntu
ya kulunga samu na kuyangidika muntu mutindu Elie.

63 Beno bambuka moyo, ya vwandaka Zacharie, na yinzo ya
yandi, ti yandi vwandaka ya kukwikama mpe ya kieleka, ke
vingila Nzambi kupesa bawu mwana, mpe Wanzio, Gabriel,
kwisaka na yinzo. Ya vwandaka mwense Marie yina zingaka ya
kutsyema mpe ya kuvedila, mpe yina vwandaka vingila nsilulu
ya Nzambi, ti Yandi fidisaka Wanzio kuna.

6¢ Beto zonzila na kukima mbangu na yinza mpe kulenga na
yinza, mpe na manima kuvingila kumona bawanzio mpe kusala
bimangu kusalama, ya kele na ngaanda ya manaka ya Nzambi.
Beno fwana zinga mbote. Beno sukula yinzo, beno sukula bifu ya
beno, beno sukula bima ya yinza, beno katukila bakalati ya beno
mpe kimvuka ya beno ya yinza, beno kubama, mpe na manima
Wanzio ya Nzambi lenda zonza mpe kutuba, “Beno vwanda na
boma ve, ya kele Munu.” Na yina bima ke salama. Kasi yandi. . .

65 Mwa kento yango vwandaka sambila, na kuzabaka ve ti
profete ke kulumuka na mongo. Yandi kuzwaka vision, kisika ya
kukwenda. Nzambi ke twadisaka ve bantu ya Yandi na meso ya
kufwa, Yandi ke tubaka na bawu kisika bawu ke kwenda. Yandi
vwandaka tala mbanza. Oh, ya vwandaka mpasi mingi. Bantu
vwandaka kufwa na nzala, mpe vwandaka boka samu na masa,
mpe bantu ya nzala. Ya kele kifwani ya nkadulu ya buzitu. Ya
kele kifwani ya disumu.

66 Mpe yinsi yayi ke futa ntalu samu na yawu. Beno lenda
ve. . .Kitezolo, ata musiku ya yinza ke bika yawu ve kuvwanda,
ntangu—ntangu beto ke na kubesisaka mbongo na luzingu ya
matalana, mpe ndambu ya yinza ke na kufwa; bawu nyonso kele
bantu samu na yina Klisto kufwaka.

67 Ya kele samu na yina bilanga ya kumwangisa nsangu
kele na zulu ya ntima ya munu. Beno kele na milongi ya
mbote awa na Phoenix, mpe bisika nyonso na Etats-Unis mpe
bisika, mabuundu na konso nsongi, bantu ya nene ya Nzambi,
balukutakanu ya kubeluka ya nzutu, bantu ya nene mutindu
Oral Roberts mpe bantu yankaka ya nene, yina vwandaka longa.
Mpe ya kele na bantu kuna, ke na kufwa mafunda konso
kilumbu, yina me kuwaka ata fioti ve Nkumbu ya Yesu. Mwa
bantu ya mawa, ya mvindu, ya nzala, kuna na Afrika mpe kuna
na Inde, bana ya fyoti ya kulala na bala-bala, ke kufwa, zaba
mpe ve yinki “Nzambi” zola kutuba. Mpe na yina beto ke swana
samu na mwa baluswaswanu ya beto ya lukwikilu. Oh, ya kele

kaka kieleka ve, mu banza ve, bankundi, kana ya kele na ntima
samu na kumona yawu.

68 Ntangu yayi, beno tala mwa kento yayi ya mawa, na manima
yandi talaka na nela mpe monaka ti ya vwandaka pene-pene ya
kubasika ya kilumbu, yandi zabaka fyoti yina vwandaka vingila
yandi. Yandi vwandaka banza ti ya vwandaka lufwa samu na
yandi mpe mwana ya yandi ya bakala. Na yawu mu. . .Na yina
yandi me lala, beto tala kaka yandi baminuti fyoti. Yandi ke
kwenda, na manima yandi ke sambila, mpe yandi ke basisa mwa
bansuki ya yandi na meso ya yandi, mpe yandi tubaka, “Cherie
ya munu ya fioti, nge ke monana mingi mutindu tata ya nge
ya ntalu, ya busantu. Mutindu yandi tulaka kivuvu na Nzambi!
Mutindu yandi pesaka luzingu ya yandi samu na diambu ya
Israel, kuna na kilanga ya bitumba! Mpe beno ke talana mingi
mutindu yandi. Mpe, Cherie, mu zaba ve samu na yinki muntu
yina zaba dyambu ve na bantu yina zaba dyambu, kasi bawu ke
salaka.”

69  Yinsi yayi, Baklisto, ke mona mpasi samu na mambu ya
yimbi na politiki, ke sala ti yinsi ya muvimba kutala mpasi.

70 Ntangu yayi mu lenda mona yandi kukota mpe kutuba, “Mu
ke yidika mwa mukati ntangu yayi. Mu kele kaka na mingi samu
mwa mukati mosi ya—ya dimpa me bikana, mpe ntangu beto ke
kudia yawu, na manima beto ke kufwa.” Na yawu yandi kotaka
na kivinga, mpe bakaka faline na mbungu ya faline. Mu lenda
mona yandi kaka ke pupula yawu na mwa diboko, ya mikwa,
na yina yandi tutanaka na mwa tono yina ya vwandaka; na
kubulaka yawu, konso kitini ya putulu, mpe na nsuka yandi
kuzwaka kaka mingi samu na mukati mosi; kwendaka kuna na
mwa diyuki mpe zangulaka yawu mpe bakaka mafuta nionso
vwandaka na yawu, pene ya lutu mosi.

71 Ntangu yayi, faline, bima nyonso yina zola kutuba. Faline
vwandaka monikisa “Klisto.” Klisto vwandaka dikabu ya faline.
Ntangu ba vwandaka sala faline samu na munkayulu ya
kitembo, samu na Klisto, yina vwandaka Klisto na dikabu
yina ba vwandaka ningisa, na kati ya Ngwisani ya Ntama, ba
vwandaka nika yawu na mwa mutindu mosi ya kizengilu, ti
konso kitini ya faline fwana vwanda kaka mutindu mosi, samu ti
Yesu Klisto kele mutindu mosi mazono, bubu yayi, mpe kukonda
nsuka.

72 Beno ke bambuka moyo ntangu ndambu ya balukolo yina
kuna na zulu zabaka ve luswaswanu kati-kati ya mantete mpe
pois, mpe me losa mwa matiti ya mfinda na kati ya mbungu,
samu na kulamba, mpe bawu bokaka, “Ya kele na lufwa na kati
ya nzungu.”

73 Elie bakaka diboko ya faline, losaka yawu na kati ya
mbungu, mpe tubaka, “Beno kudya!” Yinki faline salaka? Faline,

na kati ya mbungu, sobaka yawu katuka lufwa na luzingu; na
yinto ya maza ya moyo na yinto yina ke pesaka luzingu.

74 Ya kele kima mutindu mosi ya kele na nkokila yayi, ntangu
ya kele na lufwa na kati ya ndonga ya beno. Klisto, me losa na
kati ya vaze ya beno, me nata beno katuka lufwa na Luzingu.
Klisto ke sala luswaswanu. Na kukotaka na ntima ya muntu, oh,
Yandi ke pesaka ngemba yina ke luta lubakusu. Mpe dyaka Yawu
ke pesa Luzingu ya Kukonda nsuka, “Yandi yina ke kwikila na
Mwana kele na Luzingu ya Kukonda nsuka, mpe ke kufwa ata
fioti ve.”

75 Ntangu yayi, yandi bakaka faline, yina monikisaka Klisto.
Mpe Klisto kele Ndinga. “Na mbandukulu vwandaka Ndinga,
Ndinga vwandaka na Nzambi, mpe Ndinga vwandaka Nzambi.
Mpe Ndinga kumaka nsuni mpe zingaka na kati-kati ya beto.”
Klisto, dikabu ya Faline! Na yina yandi kwendaka mpe bakaka
mafuta. Mpe mafuta vwandaka monikisa “Mpeve.” Na yawu
yandi tulaka Ndinga mpe Mpeve kintwadi, mpe bandaka na
kuvukisa Yawu.

6 Oh, kima fwana salama ntangu ya ke salama! Bika yawu
vwanda na nkokila yayi ti Ndinga yina mu ke longa ke kubwa na
kati ya ntima ya beno. Na yina bika ti Mpeve-Santu kukota kuna
mpe kukwenda vukisa Yawu. Beno tala mbote yina ke salama
ntangu beno ke tula Ndinga mpe Mpeve kintwadi! Yesu tubaka
na kento yina na dibulu ya masa, “Kento, mu ke tuba na nge,
ntangu ke kwisa, mpe yayi kele ntangu yango, ntangu Nzambi ke
lomba kusambila na Mpeve mpe na kati ya Kieleka.” Mpe Yandi
kele Kieleka.

" Faline, beno tala yina yandi salaka, yandi vukisaka Ndinga
mpe Mpeve kintwadi. Bantu mingi kele na Mpeve kukondwa
Ndinga, bayankaka kele na Ndinga kukondwa Mpeve. Kasi beno
baka, beno tula Bawu zole mbote-mbote na kisika ya bawu, yina
kele na mukati na nzila! Kuna kele na kima mosi na kati ya
kisalu.

8 Mwa mufwidi ya kento ya mawa zabaka ve yina yandi
vwandaka sala, kasi Nzambi tubaka na Elie, “Mu me tuma
yandi.”

9  Mpe Elie na nzila ya yandi na zulu ya ba-pavé, vwandaka
kulumuka samu na kumona vision ya yandi kulungisama kisika
mosi kuna. Mpe awa yandi me telama kuna, na kukusunaka masa
ya meso na maboko ya simisi ya yandi ya ntama ya kupasuka,
mpe vwandaka tuba, “O Yehowa Nzambi, lukwikilu ya munu me
kubwaka ata fioti ve, mpe ya ke kubwa ve. Na mutindu mosi to
yankaka, mu zaba ve mutindu nyonso yayi kele, kasi ba me longa
beto ti bima nyonso ke salaka kintwadi samu na mambote.”
Yandi vwandaka vukisa mwa madia ya yandi, yandi yidikaka
mwa mukati mpe lengulaka yawu. Yandi tubaka, “Ntangu yayi
ya kele ntangu samu na munu na kubasika mpe kuzwa mwa

nkuni.” Yandi vutukaka mpe zibulaka kielo, mpe tubaka, “O
Mfumu, mwa kivumu yina ya nzala vwandaka kuna, mpe mu
me kudya ve basabala zole to tatu. Mu me pesa yandi kitini ya
mukati ya munu.”

80 Ya kele mama, zola ya mama samu na bébé ya yandi, ya kele
na kima ve mutindu yina, kaka zola ya Nzambi: “Mama lenda
zimbana mwana ya yandi ya fioti, kasi mu lenda zimbana nge ata
fioti ve. Bankumbu ya beno kele ya kusonika na zulu ya maboko
ya Munu.” Wapi mutindu Yandi lenda zimbana beno? “Mu ke
bika nge ata fioti ve, to mu ke yambula nge ata fioti ve. Mu ke
vwanda na nge ntangu nionso, tii na nsuka ya yinza.”

81 Kuna yandi talaka bébé ya yandi, mu banza ti yandi
vutukaka na malembe mpe yambaka mwa mbunzu ya yandi. Ti
kana yandi kubwaka ngambu mpe kufwaka na ngaanda. Yandi
basikaka. Ya me banda kaka na mutindu ya. .. mwini bandaka
na kumata na zulu ya myongo ya Juda. Mpe yandi talaka mwini
bandaka na kubasika. Ntangu ya vwandaka kulumuka na nzila
ba vwandaka kusinga yandi mpe kulandila. Mpe yandi basikaka
na lupangu, mpe beno tala, yandi lokotaka bankuni zole, yandi
vwandaka ve na kizitu, bankuni zole. Yinki ya kele? Kulunsi.

82 Ntangu yayi, muntu nionso zaba, bankundi ya munu ba-
Indien awa zaba, to muzombi mosi, mutindu ya mbote ya kusala
tiya samu na kuwumela, kele, kubindika bayinti zole, bankuni
zole, kupelisa yawu kaka na kati-kati, mpe kulandila kaka
na kupusa bansongi na kati. Ya ke wumela mpimpa nyonso.
Bantangu mingu mu me vwandaka na kati ya ntoto ya kuyuma,
na bayinti zole ya nene mingi ve kulutila yayi, mpe kubikana
na tiya mpimpa ya muvimba. Kaka mingi samu na kubikana na
tiya, beno landila ti yawu kukwenda na kati-kati ya yawu.

83 Ntangu yayi yinki yandi ke sala? Ke pelisa bankuni zole yayi.
Mpe Ndinga mpe Mpeve me nata munkayulu ya beno mosi na
zulu ya kulunsi, ya kukubama samu na kisalu, ya kukubama
samu na luzingu. Kutula Ndinga mpe Mpeve, yina kele lukwikilu
ya yandi na kati ya Ndinga ya Nzambi na nzila ya Mpeve-Santu,
na kutwadisaka yandi mosi na munkayulu kima yankaka na
Kulunsi. Mpe ntangu yandi bakaka nkawa na yisi ya diboko ya
yandi, zole ya bawu, mpe bandaka na kuvutuka, yandi bandaka
na kuvutuka, mpe ndinga mosi kwisaka na mwelo, “Mama.”

8¢  Kaka na ntwala ya yina, kiboba mosi, mu banza na dibandi,
mpe na mandefo ya yinda ya mpembe vwandaka diembela, mpe
bansuki ya yandi vwandaka diembela, mwa nkawa na diboko
ya yandi, mpusu ya dimeme to kima mosi ya kufika na zulu ya
yandi, ke tambula na bala-bala, na kutubaka, “Mfumu, ya kele
mwa lupangu mosi ya mpembe. Kuna ke vwanda na ntwenya
mosi ya kitoko ya kento” (yandi zolaka vwanda ntwenya, mwana
ya bakala vwandaka ntwenya) “kuna na ngaanda ya lupangu.
Nge tubaka na munu ti yina vwandaka mufwidi ya kento yina

zolaka kudisa munu. Ntangu yayi, wapi kisika yandi kele? Mu
ke landila na kutambula.” Mpeve ke twadisa yandi mutindu
yayi, na manima ke balula yandi. Oh, ya kele kitoko mingi
mutindu bana ya Nzambi me twadisama na Mpeve ya Nzambi.
Ata mutindu buzoba ya ke wakana, ba me twadisama! Yandi ke
kwenda. . . Yandi ke kulumuka bala-bala mosi mpe ke mata, ke
kulumuka bala-bala mosi mpe ke mata.

Na manima ya mwa ntangu fioti, Mpeve tubaka, “Tala na
diboko ya nge ya kibakala.”

8 Mpe yandi ke talaka yawu mutindu yina, kaka mutindu
Yandi ke salaka awa na estrade, na nkokila na manima ya
nkokila. Oh, Nzambi kele kaka mutindu mosi! “Beno tala na
diboko ya beno ya kibakala, na diboko ya beno ya kikento, ya
kele na muntu ke sambila yina ke na yawu nsatu.”

8 Mpe yandi talaka na diboko ya yandi ya kibakala. “Beno
tuba, ya kele na mwa lupangu ya mpembe. Ya kele kaka kieleka.
Mu ke katuka awa ve, samu ti ya kele na yinti ya ntama yina
kele ya kutelama kuna. Mpe ya kele na nyonso kaka mutindu
mu monaka na vision.” Kielo ke zibuka mpe mwa kento mosi ke
basika.

87 Ntangu yayi, beno bambuka moyo, yandi ke lokuta kaka
bankuni zole. Yandi lungaka kulokuta ve tatu, yandi bakaka
zole samu na kusala Kulunsi. Yandi lokotaka bankuni zole
mpe tulaka yawu na maboko ya yandi mpe yandi bandaka na
kuvutuka, na kubanzaka, “Mu ke sala mwa mukati yango ntangu
mwana ke vumbuka. Mpe na yina mu ke kudisa yawu na yandi,
mu ke kudia ve mosi munu mosi. Mpe mu ke tula mwana ya munu
ya bakala na maboko ya munu, mpe kuna beto ke vwanda mpe
ke kufwa.” Mpe yandi kotaka na yinzo.

88  Yandi kuwaka ndinga mosi ya ngitukulu na mwelo, yandi
tubaka, “Kento, nge lendaka natina munu mwa maza na vaze?”

89  Mpe yandi balukaka, mpe yandi banzaka, “Bakala mosi
ya kiboba me telema na mwelo.” Yandi talaka yandi kieleka
pene-pene, mpe mu banza vwandaka kusuna maza ya meso na
meso ya yandi, yina vwandaka ntete na suka-suka. Beno zaba,
Nzambi ke salaka bima ya ngitukulu mingi. Yandi zolaka kupesa
munkayulu. Maza vwandaka kima ya mpasi, yawu nokaka ve
bamvula tatu na bangonda sambanu.

9 “Nge lendaka natina munu...” Ya lendaka vwanda ti
Nzambi zonzaka na yandi na kutuba yawu, kumona yina yandi
ke sala, ke meka na kuvutula mvutu ya yandi. “Nge lendaka
natina munu kaka mwa maza na vaze?”

91 Mpe yandi talaka yandi. “Yandi ke wakana mutindu
yankaka. Ya kele na kima mosi samu na kiboba ya bakala yina
mu ke talaka kyadi.”

92 Mukwikidi nionso na Nzambi ke kabula mwa kima ya
kulutila fioti na muntu yankaka. Yinga. Ya kele kima mosi samu
na bantu ya Pentecote, ba ke katula simisi na mukongo ya bawu,
samu na Dyambu. Ya kele kieleka. Ya kele kieleka. Ya kele kima
ya nene, mosi ya bima ya nene na bawu. Bawu kele bantu ya
kulutila nene na yinza, samu bawu zaba ti bima yayi ya ntoto
kele na mfunu ya kima mosi ve. Bawu ke fulusa bimvwama ya
bawuna Mazulu, samu ti bawu ke kwenda kuna na mwa bilumbu
yina.

93 Mpe na yawu kento yayi, yandi tubaka, “Mu ke kabula kaka
maza ya munu. Beto ke kufwa, na yina mu ke kaba masa ya
munu, mpe kupesa yawu na bakala ya kiboba ya mutindu yayi
ya kutelema kuna, samu ti yandi ke monana na mpwila mpe
ya kulemba.” Yandi tubaka, “Mu ke nata yawu.” Mpe yandi
bandaka na kutambula.

9  Mpe dyaka yandi kuwaka ndinga, kutuba, “Mpe na diboko
ya nge yankaka, nge lenda natina munu mwa kitini ya dimpa?”
Oh, la la! Ntangu yayi, ntangu yayi yinki yina?

9% Kivuvu ya yandi ya nsuka ya luzingu samu na mwana ya
yandi. Kivuvu ya nsuka yina bawu kuzwaka, mpe dimpa zolaka
kumana, mafuta me kumana, nyonso zolaka kumana ntangu
yayi. Kasi yandi talaka na manima, mpe yandi kukiyufulaka.
Yandi tubaka, “Mu kele kaka na mwa kitini ya faline yina
katukaka na mbungu. Mu kele kaka na mafuta mingi yina mu
fwana kanga yawu, mpe mu me lwata yawu yimeni, to, mu
me vukisa yawu. (Mu kele na Ndinga mpe Mpeve ya kuvukana
kintwadi na kati kuna. Mu kele na Kulunsi awa samu na kutula
yawu na zulu, samu na kukotisa yawu na kati ya dimpa samu
na kupesa Luzingu.)” Mpe ya kele ntangu Mpeve mpe Ndinga ke
vukana, na zulu ya Kulunsi, ya ke sala Luzingu kusoba samu na
beno. Ya kele kieleka. “Mpe mu me vukisa yawu kintwadi, mpe
mu ke kwenda na ntangu yayi samu na kukalinga yawu, mpe
kupesa mwana ya munu ya bakala yina ke na kufwa kuna, yina
bokaka mpimpa nyonso samu na kima ya kudya, mu—mu fwana
pesa yawu na yandi. Mu ke pesa yawu na munkayulu ya munu
mpe mu—mu ke pesa yawu na yandi. Mpe na yina mu ke nata
yandi na maboko ya munu, mpe beto zole ke vingila lufwa.”

9%  Yandi tubaka, “Kasi, nge ke sala munu mosi ya fioti, ntete.”
Yina ke yitukisa ve ti bakala mosi ke lomba mufwidi ya kento,
yina ke kufwa, samu na mwa faline yina ya nsuka yandi kuzwaka
na yinzo, na mwana yina vwandaka kufwa? Nzambi ke salaka
mambu ya ngitukulu mingi! Yandi tubaka, “Sala munu mosi ya
fioti, ntete!”

97  Yandi longukaka, “Beno zaba, Biblia me tuba ti beto
me yambaka banzenza. Beto me yambaka banzenza, bawu
vwandaka bawanzio, na kuzabaka ve yina beto vwandaka sala.”
“Mbote,” yandi tubaka, “Mu ke sala yawu.”

98  Mpe mutindu yandi balukaka, yandi tubaka, “Samu...”
Oh, la la. Yawu yina, kivuvu ya kulutila nene yina mukwikidi
nionso me kuwaka ntete ve, “Samu na, MUTINDU ME TUBA
MFUMU!” Yina kele Ndinga yina yandi vwandaka vingila.
“MUTINDU ME TUBA MFUMU, ‘Mbungu ke vwanda ve ya
mpamba, to dyaka diyuki ke yuma, tii kilumbu yina Nzambi ke
fidisa mvula na zulu ya ntoto.”

99  Yinki beto ke kuma kuna? Beno sosa ntete Kimfumu ya
Nzambi, mpe ludedomo ya Yandi, bima nyonso yankaka ke
bwelama. “Wapi mutindu mu me zaba, Mpangi Branham? Wapi
mutindu mu me zaba?” Kima kaka mu zaba, tula Nzambi ntete
mpe landila. Munkayulu! Beno vukisa mafuta, beno vukisa
Ndinga mpe Mpeve kintwadi, kuvwanda nge mosi na zulu ya
Kulunsi, mpe tuba, “Munu yandi yayi, Mfumu.” Tula ntete
Nzambi na nyonso!

100 “Samu ti, MUTINDU ME TUBA MFUMU, ‘Diyuki ke yuma
ve, to dyaka mbungu ke kuma ya mpamba, tii kilumbu yina
Mfumu Nzambi ke fidisa mvula na zulu ya ntoto.”” Yandi zabaka,
na yina, yina vwandaka profete ya Nzambi yina vwandaka zonza
na yandi. Oh, mutindu ntima ya yandi zolaka dumuka! Yandi
kwendaka mbangu mpe salaka mwa mukati yina mpe nataka
yawu na yandi, na masa, na maboko ke tekita na zulu ya matama
yayi ya kukonda, yandi zabaka ti Nzambi kwisaka samu na
lusalusu, na mwa kitini ya dimpa.

101 QOh, beno baka kaka mwa nsilulu yina ya Nzambi, mpe beno
sungika nyonso mbote, mpe na ngaanda ya nzila, beno tala mbote
yina ke salama! Beno kuzwa ntima yina. . . kukondwa lukwikilu
ntama na yawu. Beno baka kaka mwa lukwikilu yina kele na
beno, mpe beno tula yawu na Kulunsi, mpe beno tuba, “Yayi
kele nyonso yina kele na munu, Mfumu. Baka yawu”; beno tala
mbote kubaluka, “MUTINDU ME TUBA MFUMU.” Oh, Yandi
kele kaka mutindu mosi bubu yayi mutindu Yandi vwandaka
ntete. Ya kele yina yandi vwandaka vingila.

102 Mu banza ti ya ke talana mpimpa mingi ntangu yayi, kasi,
beno zaba, bantangu yankaka ba me longa beto, mpe mu me
longa yawu na nkokila yina, ya ke vwandaka ntangu nionso
mpimpa na ntwala ya kilumbu. Ya kele na ngunga ya mudidi
mingi ntangu mbwetete ya suka ke sema, ya ke talisa nkwizulu
ya mwini.

103 Na Allemagne ba kele na foto, ba ke bokilaka yawu foto
ya “Dituti.” Ya kele—ya kele kufwanikisa ya nene na foto yayi
ya nene ya kukomama na kulunsi na...na Forest Lawn na
Los Angeles (foto yango ya nene kele nene mutindu kivinga
yayi kele ya kupanzana, ba me tungaka yinzo na ziunga ya
foto; mingi ya beno me monaka yawu). Kasi na Allemagne ba
me bokila yayi, “wanzio...” to, “Kilumbu ya Dituti,” mu ke
kwikila ti ba me bokila yawu. Mpe ntangu beno ke basika na

kitini ya yawu mpe beno ke tala yawu, oh, ya ke monana ya
boma, ya ke talana mutindu matuti ya nganzi ke vukana pene-
pene ya mosi na yankaka, mutindu yina, mutindu bansemo ke
lakisa na zulu ya yawu. Mpe ya ke talana mutindu matuti ke
na kusalaka, mutindu foto ke na kulakisa minda, kusala yawu
mutindu matuti, kitembo ya kudasuka ke na kukwisa samu na
kupanza bima nionso. Mpe na yina ba me tuba na beno na nzila
ya ntwadisi, “Beno belama, mpe beno landila kaka na kutala
yawu mbote.” Mpe ntangu beno ke kuma pene-pene mingi na
yawu, ya kele ve matuti, ya kele mapapu ya bawanzio yina ke
bula kintwadi, ke sepela. Ya kele lusakumunu na mutindu ya
kubumbama.

104 Mu banza ti kimbevo ya beno na nkokila yayi, mu banza ti
munkayulu ya beno ke kwisa awa, vwandaka kaka lusakumunu
ya kubumbama. Bawanzio ya Nzambi kele awa, awa, samu na
kuvukana ya mapapu ya bawu kintwadi mpe kusepela, samu
ti ya kele ya kusonama na kati ya Masonuku, ti, “Bawanzio
ya Mazulu ke sepela ntangu musumuki mosi ke balula ntima.”
Beno banza na yawu. Samu ti, MUTINDU ME TUBA MFUMU,
Yesu Klisto kele mutindu mosi mazono, bubu yayi, mpe kukonda
nsuka. Lemvo ya Yandi lenda kumana ve. Mpe Yandi ke zola
kupesa na beno konso kima yina me zola bantima ya beno.

105 Ntangu yayi beto sambila mwa ntangu fyoti, na yina beto
kele na bayintu ya beto ya kukulumusa na kisambu. Mpe mu
ke banza ti beno ke bikana na dibanza ya kisambu. Ya kele
na muntu awa ntangu yayi (na meso ya beno ya kukangama
mpe bayintu ya beno ya kukulumusa na fundu-fundu yina ba
basisaka beno; mpe, kana Yesu vutuka nswalu ve, beno ke vutuka
na fundu-fundu) mpe beno kele ya kuvuuka ve, beno zola kaka
kutelemisa diboko ya beno yayi mingi, mpe kutuba, “Mpangi
Branham, luzingu ya munu me vwanda mpasi, mpe, mpe mu
me kuzwa mpulusu ve. Bambuka moyo na munu na bisambu
ya nge na nkokila yayi, Mpangi-bakala, mu ke telemisa diboko
ya munu”? Ya kele na muntu yina na kati awa, mwana-bakala,
mwana-kento, bakala to kento, yina me vulukaka ve? Mu ke
lomba beno ntama mingi ve, kaka samu na kutelemisa diboko
ya beno ntangu yayi samu ti mu sambila samu na beno.

106 Na diboko ya munu ya kibakala, Nzambi sakumuna nge,
Nzambi sakumuna nge, Nzambi sakumuna nge, mpe nge, mpe
nge. Kisika yankaka, kuna na manima, kisika mosi awa na kati-
kati, beno telemisa kaka diboko ya beno. Ata muntu mosi ve
kutala, beno bika kaka munu mpe Mpeve-Santu kutala yayi.
Ntangu yayi, Nzambi sakumuna nge, Nzambi sakumuna nge. Ya
kele mbote.

107 Muntu yankaka na kati-kati ya bakulwale, beno telemisa
diboko ya beno, beno tuba, “Mpangi Branham, mu kele Muklisto
ve. Mu—mu me katula ntama mingi Mpeve-Santu tii kuna Yandi
ke kwamisa munu diaka ve. Kasi, ya kieleka, mu zaba ti mu kele

na foti. Mu zaba ti mu me butukaka ntete ve na Mpeve-Santu.
Mu zaba ti mu—mu kele ya kulunga ve. Mu kele ve na mosi. . .
Mu me funguna bima nyonso yina mu vwandaka na yawu. Mu
me zitisa ve misiku nyonso ya Nzambi.”

108 Ya lendaka vwanda ti beno kele ya kubela. Ya ke sala ata
mbote ve tii beno ke kutana na misiku ya Nzambi. “Mpangi
Branham, mu me funguna Buklisto kubanda ntama, kasi ya
kieleka mu ke tulaka ntembe ntangu nionso na kubeluka ya
Kinzambi. Mu—mu vwanda me kumiyufula kaka kana Mpeve-
Santu yayi vwandaka kieleka.” Oh, mpangi-kento ya luzolo, to,
mpangi-bakala ya luzolo, beno lenda ata mbala mosi ve kuzwa
kima na Nzambi mutindu yina. Ve. Beno fwana zitisa konso
musiku, mpe na yina beno vwanda ya kusungama ti beno kele
ya kusungama na Nzambi. Na yina beno baka nsilulu ya Yandi
mpe beno kangama na yawu.

109 Na diboko ya munu ya kikento, ya ke vwanda na mosi kuna?
Bayankaka na kati ya beno bantwenia kuna, kaka mutindu ya
mingi, kana beno kele Muklisto ve, beno telemisa diboko ya beno
mpe beno tuba, “Bambuka moyo na munu, Mpangi Branham.”
Nzambi sakumuna beno, mu ke mona maboko ya beno, kuna na
manima, na manima, mu ke mona nge, mama; na manima awa,
yinga. Kuna, awa, yinga, mwana ya kento ya ntwenya. Yinga,
yinga Mfumu sakumuna beno nyonso kuna. Ya kele mbote.

110 Ntangu yayi, mu silaka beno awa ti ya kele nyonso yina
mu ke lomba beno, kaka samu na kutelemisa maboko ya beno.
Ntangu yayi beto ke sambila. Mpe ntete beto sala yayi ntangu
yayi, na manima beto me kuzwa misumuki na maboko ya bawu
ya kutelemisa, makumi zole to makumi tatu, bantu yikwa ya
kubela, ke telemisa diboko ya beno mpe ke tuba, “Bambuka
moyo na munu, Mpangi Branham, na bisambu ya nge, ti Nzambi
ke vwanda na kyadi na munu mpe ke belusa munu”? Mu banza
ti ya kele na bankama zole, to kulutila, ya bawu. Mbote mingi.

Beto sambila.

111 Tata ya beto ya Mazulu, ya kele ya kufuluka na lemvo na
kukwiza na Nge na balombilu yayi. [Kisika ya mpamba na
bande—Mu.] “. . .mpe na Munu, Mu kele Mvangi ya nge.” Mpe ba
tulaka diboko ya bawu, na yina ya ke lakisa ti Mpeve kele nene
mingi kulutila science. Tata, Nge tubaka, “Muntu mosi ve lenda
kwisa na Munu, kana Tata ya Munu me benda yandi ntete ve.
Mpe nyonso yina ke kwiza na Munu, mu ke pesa bawu Luzingu
ya kukonda nsuka.” Ntangu yayi bawu kele ya Nge, Mfumu.
Pesa bawu Luzingu, kaka na ntangu yayi, kisika bawu kele
ya kuvwanda na bakiti ya bawu. Bika ti bawu kuzwa Luzingu
ya Kukonda nsuka. Bika ti Nge vumbula bawu na kilumbu ya
nsuka, pesa bawu na Tata Nzambi ya Mazulu mutindu matadi
ya ntalu na yimpu ya Dibuundu. Pesa yawu, Tata.

112 Mu ke sambila samu na bayayi kele ya kubela mpe bantu
ya mpasi. Maboko ya bawu mingi me telama na nkokila yayi,
samu ti bawu monaka ti kento yina vwandaka kieleka na nsatu
ya Nzambi; yandi monaka bangunga yina ya mpasi ke na kwiza.
Na ntembe ve ti ya kele na mingi ya kuvwanda awa mutindu
mosi, yina fwana kufwa, kasi Nzambi tumaka yimeni baprofete
ya Yandi, mpe nyonso kele mbote. Ya ke sala kaka mbote. Kana
ba ke ndima ti bima nionso kele mbote, na yina ba ke ndima
yawu na Nzambi. Ba ke ndima ti Yandi ke zitisaka nsilulu ya
Yandi. Na yina, Tata, beto ke sambila ti Nge ke sala na bawu na
nkokila yayi, mutindu bana ya Nge ya luzolo, ya kubela; mpe ke
belusa bampasi ya bawu, mpe ke pesa bawu ngolo mpe lemvo
mpe lukwikilu. Sala, Tata.

113 Sakumuna milongi nyonso yina kele awa na nkokila yayi,
baprofete ya Nge ya ntalu. Beto ke sambila ti nge ke pakula
bawu, Mfumu, mpe bika ti bawu vwanda bayina ke sakumuna
bayinzo ya bantu yayi, ti ya ke vwanda na Dimpa ya Luzingu
na bayinzo ya bawu ntangu nionso ba ke zinga. Bika ti dibungu
ya bawu kuyuma ata fioti ve, to bitunga ya bawu kuvwanda
mpamba. Bika ti ya vwanda na dimpa ya kimpeve na konso
dibuundu na yinsi yayi, Mfumu, yina ke pesa madia na muntu
ya nzala yina kele na nsatu. Pesa yawu, Mfumu.

114 Beto zola Nge. Mpe beto zaba ti Nge zolaka beto ntete, samu
ti ntangu beto vwandaka ntete bansumuki, Klisto kufwaka samu
na beto, Yina zabaka dyambu ve samu na muntu yina zabaka
dyambu, samu na kuvwanda munkayulu ya masumu ya beto,
samu na kuvutula ngwisani na beto na Nzambi; ntangu beto
zimbanaka mpe zietaka, kukondwa Nzambi to Mwana ya Yandi,
na disamba ya Eden, na masumu ya batata ya beto nataka beto
na kati ya kawo ya disumu. Mpe Yesu zolaka beto ti Yandi
kwizaka na nzila ya luzolo ya Nzambi mpe vulusaka beto na
Nzambi, na nzila ya dikabu ya luzingu ya Yandi mosi na Calvaire.
Matondo na Nge, Tata, samu na bumbote ya Nge nionso.

115 Beto ke na kuzinga na bivudi ya ntangu ya nsuka. Ya lendaka
vwanda ve na mbasi na nkokila. Mu zaba ve, Mfumu, ya kele
samu na Nge. Kasi na yina ya lendaka salama ti bayankaka
lendaka kota na nkokila yayi, Tata, mu ke sambila ti Nge ke
fidisa Mpeve-Santu.

116 Nge tubaka, “Mutindu ya vwandaka na bilumbu ya Sodome,
mutindu mosi ya ke vwanda na nkwizulu ya Mwana ya muntu.”
Na bilumbu ya Sodome, bawu vwandaka na mitindu tatu ya
bantu: musumuki, mambele ya dibuundu ya madidi ve tiya
ve, mpe Musolami (yina ba bokilaka na kubasika); Bantu ya
Sodome, mpe bantu ya Lot, mpe ya Abraham (yina ba bokilaka
na kubasika na yinza). Bantu ya Sodome kuzwaka milongi
zole na nsangu ya nene. Mpe kimvuka ya Abraham kuzwaka
kidimbu, mpe kidimbu vwandaka Muntu na fundu-fundu na
bilele ya Yandi, Yina zabaka Abraham, yandi vwandaka nzenza;

yandi zabaka kento ya yandi, Sarah, yinki vwandaka nkumbu
ya yandi; mpe, tubaka na Abraham, na mukongo ya Yandi ya
kubaluka na tenta kisika Sarah vwandaka, “Samu na yinki
yandi me seka?” O Nzambi, bika ti dibuundu kuvumbuka mpe
kumona! Mutindu Yesu tubaka, “Mutindu ya vwandaka na
bilumbu ya Sodome, mutindu mosi ya ke vwanda na nkwizulu
ya Mwana ya muntu.” Nzambi mosi yango ke monika na nsuni
ya Dibuundu ya Yandi, mpe ke lakisa kidimbu mosi. Pesa yawu,
Mfumu, dyaka na nkokila yayi. Beto me lomba na Nkumbu ya
Yesu. Amen.

Mu zola Yandi, mu zola Yandi

Ntangu yayi beno sambila kaka Yandi na lembami na
Kimpeve.

Samu Yandi zolaka munu ntete
Mpe sumbaka mpulusu ya munu
Na yinti ya Calvaire.

117 Oh, na manima ya nsangu, beno vwanda kaka ve na kidi-
kidi? Kaka Mpeve-Santu kusukula kaka ntima ya beno na
kukondwa lukwikilu nyonso, na kutulaka beno mbala mosi
dyaka na nzila na Nzambi. Oh, ntangu yayi kele ntangu ya
kusambila Yandi. Nsangu me manisa, na yawu beto sambila
kaka Yandi mbala mosi dyaka na nkunga yayi, na yina beto ke
yimba Mu Zola Yandi. Muntu nionso, na pima nionso mpe na
lembami nionso ntangu yayi. Beno kanga meso ya beno mpe beno
tala kaka na meso ya beno ya kimpeve na ntwala ya Yandi, beno
mona yina Yandi salaka samu na mufwidi yina ya kento. Nge
kele mutindu ya luzolo samu na Yandi mutindu mufwidi ya kento
yina, Yandi me keba luzingu ya nge, mpe. Nge zola Yandi ve?

Mu zola Yandi, mu zola Yandi
Samu Yandi zolaka munu ntete
Mpe sumbaka mpulusu ya munu
Na yinti ya Calvaire.

Munganga ya nene kele awa ntangu yayi,
Yesu yina ke kabulaka mpasi;

Yandi ke kindisa ntima ya kubwa,
Nkumbu yankaka ve kasi Yesu.

Noti ya lembami mingi na nkunga ya selafa,

Nkumbu ya kitoko na zulu ya yinwa ya yina ke
kufwa,

Muningu ya lembami mingi yina ba me
yimbaka ntete ve,

Oh, Yesu, Yesu ya ntalu.

118 Na yina yandi ke bula yawu na orgue, na pima nionso.
[Mpangi Branham ke na kuniunguta Munganga Ya Nene—Mu.]
Ntangu mu ke kuwa nkunga yina, ya ke nata kima mosi na munu.
Mwa ntangu me luta na Ft. Wayne, na Indiana, ya vwandaka na
mwana-kento mosi ya ntwenya ya Dunkard ya kuvwanda kuna,

vwandaka bula piano. Yandi vwandaka ve muntu ya Pantekote,
kasi yandi vwandaka na nsuki ya yinda ya kitoko ya kusala
na manima. Mpe mu zolaka sambila samu na bambevo, mpe
yina ya ntete na nzila vwandaka mwana-bakala ya fioti, yandi
vwandaka kikata, kimbevo ya polio. Mpe mu bakaka mwana-
bakala yina ya fioti na maboko ya mpangi-kento, mpe mu
simbaka mwana-bakala yayi ya ntwenya, mpe mu tubaka, “Ya
kieleka, Munganga ya nene kele awa, zaba binsweki ya bantima
nionso.”

Mpe mu tubaka, “Nge ke kwikila yawu?” na nkonga ya
mafunda ya bantu mingi.

119 “Yinga,” bawu nionso kwikilaka yawu. Kasi bawu vwandaka
na kutala na manima, vwandaka nkokila ya ntete ya lukutakanu,
mpe bawu vwandaka. . . Nsangu vwandaka mpasi samu na bawu
na kubakula.

120 Mpe mu tubaka, “Nge ke kwikila ti Mfumu Yesu lenda
tuba na munu nani kele mwana-bakala yayi ya fioti, mpe yinki
kele nkumbu ya yandi? Beno ke kwikila? Ya ke vwanda Wanzio
mosi yina kutanaka na Abraham, yina zabaka yina Sarah. ..
Ya ke vwanda Yesu mosi yina zabaka Nathanael ntangu yandi
kwisaka, yina zabaka Pierre mpe bokilaka yandi na nkumbu,
tubaka na kento yina na dibulu ya maza, mpe bima nyonso yayi?
Ya ke vwanda Yesu mosi?” Bawu nionso me telemisa maboko ya
bawu, bawu banzaka ti ya ke vwanda mutindu yina.

121 Mpe Mpeve-Santu bandaka na kumonisa yayi. Mpe, ntangu
Yandi salaka yawu, mwana-bakala yayi ya fioti dumukaka na
maboko ya munu, yandi kimaka mbangu mpe lemukaka na
estrade. Mama kangamaka na kati ya kiti yina vwandaka kaka
kuna na ntwala ya mwana-bakala ya ntwenya. Mpe mwana-
bakala ya ntwenya vwandaka kima mbangu na zulu mpe na yisi.
Mwana-kento ya Amish, to Dunkard ya vwandaka, vwandaka
bula piano, yandi balukaka kieleka mpembe, lemukaka na—
na kati-kati ya lukutakanu, mpe bansuki ya yandi kubwaka
na mukongo ya yandi. Yandi vwandaka ya kulwata robe ya
mpembe. Yandi vwandaka talana mutindu wanzio. Mpe yandi
bandaka na kuyimba yawu na bandinga yina me zabana ve. Mpe,
ntangu yandi salaka yawu, piano kondwaka ata fioti ve noti
mosi, kubula:

Munganga ya nene kele awa ntangu yayi,

Yesu yina ke kabulaka mpasi;

Yandi ke kindisa bantima ya kunionga samu na
kukindisa bawu,

Nkumbu yankaka ve kasi Yesu.

122 Bantu vukanaka pene-pene ya autel, mpe vwandaka kudila
mpe vwandaka kubwa na kati ya bakulwale, mpe ke boka
“Nzambi vwanda na kyadi na munu!” Oh, wapi mutindu ya
lukutakanu ya vwandaka!

123 Munganga yina ya nene kele kaka awa. Yandi me kubwaka
ve. Yandi lenda kubwa ata fioti ve. Ntangu yayi, bantu yikwa
na kati awa ke kwikila yawu, na mutindu ya kulunga, na ntima
ya beno ya muvimba, mpe beno kele awa na nkokila yayi na
kuvingila ya kubeluka ya ngolo ya Nzambi?

124 Kana ya kele na muntu na kati ya kivinga mu zaba,
na ngaanda ya bayayi kaka awa, bana ya babakala yayi ya
kuvwanda awa, tatu ya bawu yina mu solulaka na kilumbu
yina na masolo, na Arkansas; Mpangi Pat Tyler, yina kele
kimpumbulu yina me balula ntima; Mpangi Williams yina kele
kaka ya kuvwanda kuna; mpe mutindu mu lenda. . . mpe Mpangi
Gene Goad, nkundi ya munu, ya kuvwanda kaka awa. Mpe mu
banza ti ya kele nyonso yina mu ke mona na kati ya kivinga yina
mu zaba na ntangu yayi, kasi mutindu yayi mu zaba bantu yayi
ya kuvwanda awa.

125 Ntangu yayi, mu telemaka na Koran na diboko mosi, mpe
Biblia na yina yankaka, na ntwala ya nkama mosi ya mafunda,
mpe kutuba “mosi fwana vwanda ya kudedema, mpe yankaka
yina kele ya yimbi.” Mpe nsambulu ya Muklisto kele kaka
mosi na kati ya bansambulu nionso; mpe Nsangu ya mbote ya
Muvimba kele kaka kimvuka na kati ya bawu yina lenda siamisa
ti Yesu Klisto ke zinga kaka. Bayankaka na kati ya bawu kele
na théologie, mpe ba ke tuba na beno yawu, “Beto kele kaka
na psychologie.” Ba-Musulman ke tuba, “Beto kele kaka na
psychologie mingi. Beto lenda boka kaka ngolo mingi na zulu
ya profete ya beto mutindu beno lenda na zulu ya Yesu ya beno.
Kasi ata mbala mosi ve ti profete ya beto silaka beto kima mosi.
Yesu ya beno silaka beno ti Yandi ke vumbuka na lufwa, mpe
bima yina Yandi salaka beno ke sala mpe samu ti Yandi ke zinga
na kati ya beno. Ntangu yayi beno ke tuba ti profete ya beto
kufwaka, kuna na ntoni, mpe beno kele na Yesu yina vumbukaka
na lufwa. Beto mona Yandi kusala.” Ba ke tula. . .ve. ..

126 Beno lenda sakana awa na mwa ba-théologien yayi, na zulu
ya mwa bampova ya Grec to kima yina beno nyonso kele ya
kuvwalangana samu na beno mosi, kasi beno meka ata mbala
mosi ve na kunata yawu na kuteza na bantu yankaka. Beno
fwana kuzwa yina beno ke na kuzonzila. Mpe beno ke sala
mbote na kuzaba. Ya kele samu na yina ya kele mpasi na kuzwa
ba-missionnaire kuna. Bawu zaba yina bawu ke na kuzonzila.
Mpe beno ke sala mbote na kuzaba, samu ba ke bokila beno na
kutelemisa diboko ya beno na zulu ya yawu.

127 Kasi mu ke vutula matondo mingi na nkokila yayi, na
kuzaba, bankundi, ti Yesu ya beto mpe konso nsilulu yina Yandi
salaka kele Kieleka. Kana mu lendaka belusa muntu nyonso
awa, mu zolaka sala yawu; kana mu zolaka sala yawu ve, mu
ke vwanda muntu ya luvunu. Kasi mu lenda ve. Kasi Nzambi
pesaka dikabu na dibuundu, yina Yandi silaka.

128 Ti na bilumbu ya Luther, beto zingaka na nzila ya
kunungisama. Na bilumbu ya Wesley, beto zingaka na nzila
ya kusantisama, dibuundu kumaka na lutangu ya fyoti. Na
bilumbu ya Pentecote, beto me zinga na nzila ya Mbotika ya
Mpeve-Santu mpe kuvutuka ya makabu. Ntangu yayi beto kele
kieleka na lutangu ya fyoti, nkwizulu ya Mwana ya Nzambi.
Awa bawu kwikilaka na lukwikilu; awa bawu bokaka na yisi ya
kusantisama; awa bawu zonzaka na bandinga mutindu dikabu;
kasi ntangu yayi negatif mpe positif, mpe nsongi ke kwisa na
zulu ya pyramide, mpe ya kele ntangu ya nsuka, ntangu Klisto
mpe dibuundu ya Yandi kele mingi mutindu mosi tii ya ke bokila
bantu ya kufwa na ba-Methodiste, ba-Luthérien, mpe bayina
nionso kuna na manima, mpe mvumbukulu ke vwanda. Bayina
lalaka na ya ntete, ya zole, ya tatu, ya yiya, ya tanu, ya sambanu,
mpe ya sambwadi, ke telama mosi ya bilumbu yayi, samu na
kukutana na Yesu na mazulu. Ngunga me lunga, bankundi,
Nkwizulu ya Mfumu me kuma pene-pene.

129 Beto ke tala na Jérusalem mpe ke mona ti ba-Juif vwandaka
ya kufwa meso samu na beto. Yinti ya fike ke basisa makasa ya
yawu. Yandi tubaka, “Mpe bayinti yankaka.” Billy Graham me
sala balukutakanu ya reveil na kati-kati ya bantu ya nkumbu.
Oral Roberts me sala balukutakanu ya reveil na ba-Pentecotiste.
Mpe ntangu yayi Yesu, Mwana ya Nzambi, me kwiza na bayayi
yina bikanaka, samu na kubenda bantu samu na Ditadi ya
yintu, samu na kuvutula Mwana ya Nzambi, na muvimba kima
samu na Nkwizulu ya Mfumu Yesu. Yandi tubaka, “Mutindu ya
vwandaka na bilumbu ya Sodome, mutindu mosi ya ke vwanda
na Nkwizulu ya Mwana ya muntu.”

130 Mu ke balula mikongo ya munu na beno, ve kaka samu ti
beno kumona. Ntangu yayi, beno bambuka moyo, ya vwandaka
ve muntu. Muntu yina vwandaka kuna vwandaka kaka mwa
calcium, potasse, mpe pitiloyi, bima kumi na sambanu ya yinza
yina Nzambi kwendaka, “Fiou!” fulaka kintwadi mpe kotaka na
kati ya yawu mpe vwandaka zinga.

131 Yesu Klisto vwandaka kima mutindu mosi. Yandi vwandaka
Mwana ya Nzambi. Yandi vwandaka Nzambi yina monisamaka
na nzutu, kasi nsuni ya yandi vwandaka muntu, Mpeve ya Yandi
vwandaka Nzambi. Na yina Yandi silaka na bilumbu ya nsuka ti
Yandi ke kota na Dibuundu ya Yandi. “Na mwa ntangu fioti mpe
yinza ke mona Munu diaka ve; kasi beno ke mona Munu, samu
Mu ke vwanda na beno, ata mpe na kati ya beno. Bisalu yina Mu
ke sala beno mpe ke sala yawu.” Beno me mona? Ntangu yayi
Munganga yina ya nene kele awa.

132 Yandi tubaka, ntangu yayi, “Kidimbu ya Sodome na
Gomorrhe.” Ntangu yayi, yinki ya kele? Beno tala mikanda ya
beto, “Ba-homosexuel, kubeba, kele ya kufuluka ya makumi
yiya na zulu ya nkama bamvula kumi me luta.” Kuningana ya

ntoto na bisika mingi, mitindu nyonso ya bidimbu ya Nkwizulu.
Dibuundu me kubwa, ntangu ya nsuka kele awa.

133 Ntangu yayi Nzambi ke na kulakisa bidimbu ya Yandi, mpe,
mutindu beto vwandaka longa. Ntangu yayi, kana Biblia yayi
kele kieleka, yina Yawu kele, mu me kubama na kufwa samu
na lukanu yina. Biblia kele kieleka. Yesu Klisto ke zinga. Beto
kele Dibuundu ya Yandi, ya kufuluka na Mpeve ya Yandi, na
yina Luzingu ya Yandi na kati ya beto ke basisa Luzingu mosi
yina Yandi zingaka na kati ya Mwana ya Nzambi, kana Mpeve-
Santu—Mpeve-Santu ya Nzambi ke zinga na kati ya beto.

134 Samu na nkembo ya Nzambi mpe samu na mbote ya
dibuundu, mpe samu na kimbevo ya beno, beno yina kele ya
kubela mpe bantu ya mpasi, kusimba nsongi ya lele ya Yandi mpe
kumona kana beno lenda nata Yandi na kutuba nanzila ya munu,
mutindu kisadi ya Yandi, kubokila nge mutindu Yandi salaka
na kento yina simbaka lele ya Yandi. Bika ti Mfumu kupesa
yawu. Ya ke sala ti nge kwikila nene, mpe ndima kubeluka ya
nge? Bantu yikwa ke kwikila ti bawu lendaka ndima kubeluka
ya bawu kana Nzambi lendaka bokila beno mutindu yina, to
kumona Yandi kubokila? Telemisa diboko ya nge. Mfumu pesa
yawu.

Landila kubula yayi Munganga ya Nene, nge zola? Mu me
twadisama na kusala yawu.

135 Mu ke baka dyaka bankundi ya munu awa na nkokila yayi,
kaka samu na kutala beno. Bampangi, mu ke meka ve...na
beno...Nzambi kele mbangi ya munu, Mpangi David. Kaka
kieleka mutindu mu me kumisa yawu pwelele mingi samu na
bantu, ti, ya kele munu ve. Mu kele na kima ve ya kusala
na yawu. Mu kele kaka...Nzambi zolaka sadila muntu mosi.
Yandi kele. . . Mpe ata maboko kele ya kulunga ve, kasi Nzambi
ke salaka bawu ya kulunga. Beno me mona, Yandi—Yandi—
Yandi soolaka ntete mbandukulu ya yinza, lukanu ya Yandi na
kusalama, mpe ya fwana salama, ba fwana nata yawu.

136 Dibuundu ke vwanda kuna, kukondwa ditona to mifutu.
Lemvo ya Nzambi ke sala yawu. Ya fwana, ya ke lomba lemvo.
Mutindu Yandi zonzaka na Abraham, ntangu Sarah tulaka
ntembe na Yandi. Mbote, kaka kuna Yandi zolaka kufwa; Yandi
zolaka kufwa Sarah kaka kuna samu na ntembe, samu ti ya kele
disumu ya kulutila yimbi yina kele, ya kele kukondwa lukwikilu,
mpe disumu mosi kaka. Mpe yandi tulaka ntembe mpe sekaka na
kati ya yandi mosi ntangu Wanzio swasikisaka mabanza ya yandi
na kati ya tenta. Ya kieleka? Kasi samu na yinki Yandi lendaka ve
kubaka Sarah? Samu yandi vwandaka kitini ya Abraham, Yandi
zolaka baka Abraham, mpe. Mpe beto kele kitini ya Yesu ntangu
beto kele na kati ya Nzutu ya Klisto. Kukondwa lukwikilu ya
beto ke lemvokila kana beto sala yawu kukondwa kuzaba kima
mutindu yandi salaka, samu ti yandi vwandaka na boma.

137 Nge ke kwikila ti kima mosi me belama na estrade? Oh, mu
zola tendula yayi. Mu fwana baluka. Mu ke mona kento mosi
yina kele na mpasi ya mpusu, nge me simba Yandi. Ya ke bika
beno, samu ti ya kele nyonso Nsemo na ziunga ya beno. “Kana
nge lenda kwikila, nyonso lenda salama.” Ntangu yayi kwikila.

138 Na yina beno ke mona ti ya kele ve psychologie, ti mu
ke tanga mabanza ya beno, mu ke balula mukongo ya munu
na beno. Wapi mutindu samu na kisika yayi? Yayi salamaka
mbala mosi na Angeles Temple, mpangi-kento. Mpangi David,
nge ke bambuka moyo. Ntangu yayi mu kele kaka. ..samu ti
beno kumona, mu ke na kuzonzaka na beno, yina ke lakisa ti
mu me kutanaka ve na bantu kuna. Ya kieleka beno—beno kele
na yisi-. . .Mu zaba ti beno me bakula. Beno me mona? Kasi mu
ke lomba lemvo ya Nzambi na kusala kima yina bantu lendaka
zaba.

139 Yinga, mu ke mona ntwenya ya bakala, ntwenya ya kento.
Yandi me katuka awa, yandi kele ve ya yinsi yayi. Yandi me
katuka na yinsi yina mvula ke nokaka mingi mpe kele na bayinti
mingi mpe mousse, yandi me katuka na Oregon. Yandi kele
na kimbevo ya épilepsie. Yandi kele kuna. Nge ke kwikila ti
Yesu Klisto ke belusa nge? Nge me ndima yawu samu na yandi?
Telema, mpangi-kento. Vutuka na yinzo, mpe mu ke nganina
diabulu. Nge ke kwikila na ntima ya nge ya muvimba? Mbote
mingi.

140 Na kati-kati ya kulwale awa, muntu mosi kele na lukwikilu.
Kusala ntembe ve. Mu ke tuba na nge, Mpangi Schultz, samu ti
nge mona ti mu ke tuba na nge. Mu ke bika muntu mosi kuna. . .
Ya kele ve na bakalati ya bisambu na yina ya kele kaka—ya kele
kaka kieleka na ntangu yina, samu na kuzangula ve muntu mosi,
kasi ti bawu fwana kumona.

141 Yinga, ya kele na kento ya fioti, yandi kele na cancer. Yandi
zolaka kwenda na lupitalu bubu yayi. Yandi kele ya kuvwanda
na ntwala awa, mutindu ya kento ya fyoti. Nkumbu ya yandi kele
Mademoiselle Peterson. Beno me mona? Mbote mingi, mama,
vwanda na lukwikilu na Nzambi. Bika ti Nzambi ya Mazulu
kufwa diabulu yina tii kuna ba ke mona yawu diaka ve na
muntu yankaka. Nge ke kwikila na Mwana ya Nzambi? Nge ke
kwikila Yandi na ntima ya nge ya muvimba? Beno vwanda kaka
na lukwikilu na Yandi, yawu yina kaka beno fwana sala. Mbote
mingi.

142 Beno nionso me kubama samu na kukwikila mutindu yay:?
Bika mu tuba na longi yayi awa. Beno ke kwikila na ntima ya
beno ya muvimba? Mu banza ti muntu mosi kuna ke sala, mpe.
Uh-hum. Samu beno zaba ti mu ke tuba na beno. Kasi beno me
mona ngolo ya Nzambi vwandaka fika bima nyonso ya yintu, ke
kota na mpeve ya kitezo. . .na kati ya mpeve.

143 Yinga, na manima ya munu kele kento mosi, mpe yandi zaba
ve yina kele dyambu na yandi. Yandi kele. . .Oh, kento yina ya
mawa! Yandi vwandaka na mosi, zole, tatu, yiya, tanu ya lipaso.
Bawu zaba ve yinki ya kele. Badokotolo zaba ve yinki ya kele.
Ba fidisaka yandi awa na Arizona samu na kupema. Yandi me
katuka na Louisiane, nkumbu ya yandi kele Mama Pearson.
Mbote mingi, Mama Pearson, kisika mosi na manima ya munu,
telama, tala munu. Nge ke kwikila ti mu kele profete ya Nzambi?
Mu zaba nge ve. Kana ya kele kieleka, pepa diboko ya nge. Beto
kele—beto kele banzenza mosi na yankaka. Yina ba tubaka kele
kieleka. Ya kieleka? Badokotolo zaba ve yina kele dyambu na
nge. Yina kele ba-nerf ya nge. Vwanda swi, vwanda na lukwikilu,
mpe nge ke vutuka na yinzo mbote. Beno vwanda na lukwikilu
na Nzambi! Nge ke kwikila ti Mwana ya Nzambi me vumbuka
diaka?

144 Ntangu yayi, wapi mutindu samu na muntu yina kele na kati
ya lweka yayi? Beno nionso me kubama na kukwikila awa? Pat,
nge kele na kyese ti nge kele Muklisto? Yina kele ve mbote na
kubasika na luzingu yina nge vwandaka zinga, mpe kuvwanda
Muklisto?

145 Awa kele mama. Ya kele kento, bakala, mpe mwana. Mama
ke na kuzonzaka na Nzambi. Yandi kele na manima ya munu.
Mpe yandi kele na kimbevo ya estomac, mpe yandi—yandi kele
na kulemba na manima. Yandi me katuka awa ve, to, yandi me
katuka na yinsi mosi mutindu ntoto ya kuyuma, kasi yandi me
katuka na Kansas. Bakala ya yandi kele longi. Yina kele ya
kuvwanda kaka kuna. Mu zaba nge ve. Kana ya kele kieleka,
mama, ningisa maboko ya nge mutindu yayi. Mbote mingi, tata.
Mbote mingi, vutuka na yinzo, kwikila na Mfumu Yesu Klisto
mpe beluka. Nge ke kwikila na Mfumu?

146 Bisika nyonso na kivinga ntangu yayi, beno ke kwikila na
Mfumu? Kieleka, Yandi kele awa! Yesu Klisto, mutindu mosi
mazono, bubu yayi, mpe kukonda nsuka. Nzambi mosi yina
lendaka lakisa Elie kisika mufwidi ya kento yina vwandaka,
Nzambi mosi lenda lakisa munu kisika beno kele, ya kuvwanda,
ke sambila, samu ti ya kele Mpeve ya Yesu Klisto, mutindu mosi
mazono, bubu yayi, mpe kukonda nsuka. Beno ke kwikila yawu?
Ti muntu nyonso na kati awa kutula maboko ya beno na zulu
ya mosi na yankaka ntangu mu ke sambila samu na beno na
kimvuka, kaka awa, mpe beno kwikila, samu ti beno zaba ti beno
kele na kima na kati ya yawu, mosi na mosi ya beno. Beno kele
bakwikidi, mutindu yina ve? Kana beno kele, beno tuba “Amen.”
[Dibuundu me tuba, “Amen.”—Mu.] Na Mvwandulu ya Nzambi,
na kimbangi yina ke kubwaka ve ya mvumbukulu ya Yesu Klisto,
beno tentika maboko ya beno na zulu ya mosi na yankaka mpe
beno sambila samu na mosi na yankaka.

147 Tata ya beto ya Mazulu, mu ke pesa na Nge nkonga yayi
ke na kuvingila. Bika ti bantu yayi nionso me balula ntima

samu na masumu ya bawu kuzwa dibuundu ya mbote. Bika ti
bayina, Mfumu, bayina kele bambevo kubeluka. Bika ti ngolo
ya Satana kubukana, na zulu ya baluzingu ya bawu malu-malu
yayi, mutindu mu ke nganina diabulu mpe mu ke lomba ti
Ngolo ya Yesu Klisto ke kwisa na zulu ya bantu yayi mpe ke
baka bimbevo nionso, maladi nionso, bampasi nionso, bantembe
nionso. Katula yawu na bawu, Mfumu, mpe belusa bawu. Na
Nkumbu ya Yesu Klisto, Mwana ya Nzambi, mu me lomba yawu.

N

